
C O N G R E G A T I O GENERALIS LXXXII 

17 septembris 1964 

Exc.mus P. D . P E R I C L E S F E L I C I , arch. tit. Samosatensis, Ss. Con­
cilii secretarius generalis: 

Octogesimam secundam congregationem generalem moderatur em.mus 
ac rev.mus D . Iacobus Lercaro, arch. Bononiensis. 

Communico vobis, venerabiles Patres, exitum suffragationis heri 
peractae circa cap. I schematis de Ecclesia: 

ínter Patres 2 .189 
dederunt votum placet 2 .114 

non placet 11 
placet iuxta modum . . . 63 

Suffragium nullum 1 

Ergo, ad normam Ordinis, cap. I est probatum. Attamen commissio 
videbit modos, si quae modificado in melius fieri possit. Attamen 
iuridice textus est probatus. Nam Commissiones hoc munus habent 
examinandi modos propósitos a congregatione generali (non aliud 
munus habent), examinandi et, si necesse est, proponendi modos iterum 
suffragandos, quod in casu non contingit, uti patet. Si vero necesse non 
est, videndi modos ita ut si quae melioratio, uti dicitur, fieri possit, 
et necesse sit faceré, etiam iudicio moderatorum, introducatur in textum; 
qui ceterum iterum supponetur suffragationi, quando totum schema suf-
fragationi dabitur. Sed in casu, ut repeto, expensio modorum est quasi 
ad abundantiam, ne pereat aliquid quod bonum videri possit. Iuridice 
probatus est textus. 

Hodie in hac congregatione, post debitam relationem circa cap. I I , 
factam ab exc.mo Garrone, fiet suffragatio circa cap. I I (sunt quatuor 
suffragationes). Si tempus suppetet, fient omnes quatuor suffragationes; 
secus, continuabitur crastina. 

Quoad cap. I I I , suffragatio incipiet feria I I proximae hebdomadae. 
Attamen iam a crastina dabuntur Patribus relationes, sive relatio quae 
illustrat textum, quae est in tres partes dispertita secundum argumenta 
potiora eiusdem capitis, sive relatio quae proponit argumenta quae in 
contrarium opponi possent. Hae relationes distribuentur crastina, ita 

ut omnes Patres possint eas commode examinare et inde a feria I I pró­
xima daré suum votum. 

Crastina dabimus etiam Patribus aliquod calendarium, ut ita dicam, 
suffragationis, vel melius suffragationum faciendarum circa cap. I I I , 
ita ut unusquisque Pater possit cognoscere quibus diebus illae determi-
natae suffragationes fient. 

Crastina autem, post exactam discussionem de capite circa B. Ma­
riam Virginem, incipiet disceptatio circa ea puncta schematis de epi­
scopis et de dioecesium regimine quae adhuc discussioni subicienda 
sunt. Haec puncta determinantur in folio, quod iam in distribu-
tione est, ni fallor, vel utcumque distribuetur mane. Nam, uti memi-
nistis, schema de episcopis partim est iam discussum — ideo tantum 
suffragatio fieri debet, iuxta modum qui indicabitur suo tempore — , 
partim est adhuc discutiendum, praesertim quod spectat curam anima-
rum. Porro circa has partes, quae quasi interiectae sunt in toto textu, 
fiet discussio. Et ne confusio oriatur, hae partes in folio indicantur, 
relata etiam pagina ad quam in schemate fit relatio. 

Moderatores autem statuerunt quod sequitur. Bene attendatis, Pa­
tres! Terminus pro exhibendis summariis circa schema de divina revela­
tione, de quo agetur post schema de Oecumenismo, est dies 25 huius 
mensis. Terminus pro exhibendis summariis circa schema de apostolatu 
laicorum, quod est adhuc discutiendum, ut nostis, est dies 28 huius 
mensis. 

Pro aliis schematibus, et etiam pro schemate de praesentia Ecclesiae 
in mundo hodierno, ut exhibeantur scripto animadversiones, quas com-
missiones respectivae examinabunt, statutus est terminus dies 1 octobris. 
Quapropter circa schema de praesentia Ecclesiae in mundo hodierno et 
alia schemata, quae non citavi expresse, dari debent nunc animadversio­
nes scriptae; et terminus exhibitionis est dies 1 octobris. 

Pro illis duobus schematibus de divina revelatione et de apostolatu 
laicorum datur terminus, respective 25 et 28 dies septembris, pro exhi­
bendis summariis interventionum. 

Bene explicavi? Sed repeto; forsan melius est. 
Pro exhibendis summariis interventionum in hac aula circa schema 

de divina revelatione statuitur terminus dies 25 septembris. Pro exhi­
bendis summariis interventionum circa schema de apostolatu laicorum 
terminus statuitur 28 dies septembris. Pro aliis ómnibus schematibus 
possunt exhiberi scripto animadversiones, singulis commissionibus, sem­
per per secretariam generalem, non ultra diem 1 octobris. 

Nunc verbum addo circa schema, ut dicitur, X I I I , nempe de prae­
sentia Ecclesiae in hoc mundo hodierno. Commissio competens iam de-

dit aliquas animadversiones Patribus de criteriis sequendis in revisendo 
textu. Si vos legistis, Patres venerabiles, relationem, quae est in textu 
iam distributo, iam misso per tabellados, iam vidistis quod mens est 
commissionis revisendi textum iuxta animadversiones Patrum. In hoc 
folio quod hodie distribuitur, eadem fere repetuntur, ita ut Patres in 
animadversionibus faciendis probé noscant quid sit in mente commis­
sionis, et ne cogantur repetere, quae iam commissio in animo habet 
faceré. Est directiva, quam dat commissio in animadversionibus facien­
dis, sed Patres, uti patet, possunt etiam non approbare has directivas, hoc 
certum est. Hic est sensus huius folii, quod ceterum repetit quae iam sunt 
impressa in relatione adnexa schemati. 

Nunc dúo debeo rogare Patres. Aliqui Patres conquesti sunt quod 
sibi sedes propria non sit assignata. Sed capite nos, venerabiles Patres! 
In hac periodo praesertim concursus Patrum fuit longe varius; hoc sensu, 
quod quidam Patres dixerunt se venturos et non venerunt; aliqui dixe­
runt se non venturos et venerunt; aliqui retardarunt in dies varios suum 
adventum in Concilium. Rebus instantibus, hucusque nostri Oficiales 
fecerunt quod potuerunt. Sed tamen vos certiores reddo feria I I próxima 
omnia in pace compositum iri, ita ut unusquisque Pater, ut possibile 
est, suam debitam sedem habeat. 

Hoc dixi, venerabiles Patres, quia sedes habet magnum momentum 
in Concilio, propter suffragationes faciendas, et si Patres mutant sedem 
ex arbitrio assignatores locorum debent multum fatigare ad quaeri-
tandos Patres in diversis locis aulae. Quapropter rogo vos, Patres, ut 
stetis vestris locis, et feria I I laeti erimus si omnia in pace componentur. 

Aliud debeo rogare. Patres aliquando, etiam admirationis causa, con-
veniunt in tabernam mechanographicam. Et haec visitatio est pro nobis 
plena honoris et gaudii. Attamen, quando Oficiales laborant non possunt 
duobus dominis serviré. Dixit mihi aliquando aliquis venerabilis Pater 
quod in hoc Concilio nostri temporis technici et mechanici Spiritus 
Sanctus debet assistere non solum Patres, sed etiam machinas mechano-
graphicas ne errores habeantur, praesertim in quibusdam suffragatio-
nibus. Quapropter conemur omnes ut labor expedite fiat. Quando non 
est labor, si quis vult invisere, hoc nobis maximi honoris erit. 

Tándem lego nomina eorum qui verbum faceré petierunt circa 
cap. V I I I schematis de Ecclesia, nempe de Beata. Sunt em.mus ac 
rev.mus card. Leo Suenens, arch. Mechliniensis in Belgio; exc.mi DD. 
Franciscus Rendeiro, ep. Pharaonensis in Lusitania; Andreas Sapelak, 
ep. tit. Sebastopolitanus in Thracia; Petrus van Lierde, ep. vic. gen. 
pro Civitate Vaticana; Ioseph Gawlina, arch. tit. Madytensis; Lauren-
tius Jager, arch. Paderbornensis in Germania; Alfridus Ancel, ep. aux. 

Lugdunensis in Gallia; Gulielmus Kempf, ep. Limburgensis in Ger-
mania; Bonaventura de Uriarte, ep. vic. ap. S. Raymundi in Peruvia; 
rev.mus D. Anicetus Fernandez, mag. gen. Ord. Praedicatorum; exc.mus 
D. Primus Gasbarri, ep. adm. ap. Grossetanus in Italia; rev.mus D. 
P. Alfonsus Monta, sup. gen. Servorum B.M.V.; exc.mi DD. Raphaél 
Garcia, arch. Granatensis in Hispania; Aurelius Signora, arch. praela-
tus Pompeianus in Italia; Iulianus Le Couédic, ep. Trecensis in Gallia; 
Sergius Méndez Arceo, ep. Cuernavacensis in México. 

Nunc, iubente moderatore, fit relatio circa cap. I I , et continuo 
post legam primam suffragationem. Etiamsi assignatores tradunt schedu-
las ante meam lectionem, Patres rogantur ne suffragium apponant ante-
quam ego legero suffragationem. Et , pro me, finis! 

E X C . M U S P. D. G A B R I E L G A R R O N E 
Archiepiscopus Tolosanus 

R E L A T I O 

D E P O P U L O D E I (cap. I I de Ecclesia) 

Exstat prae manibus Patrum, suffragiis propositum, Caput secundum 
schematis cui titulus: De Populo Dei. Commentaria et documenta annexa 
omnes iustificationes afferunt ita ut in hac relatione praevia brevitas 
expediat. Quaedam tantum: 

De origine huius Capitis et rationibus alia tis ut conficeretur. 

Postularunt nonnulli Patres ut, circa thema de Populo Dei, latior 
fieret expositio, quin in contrarium quidquam dictum fuerit. 

Commissio De Fide huiusmodi votis responderé contendit, diligenter 
colligens et ponderans rationes a Patribus alia tas. Quas summatim hic 
revocare placet: sub hoc enim titulo Populi Dei, ex Scriptura desumpto: 

1) Ecclesia ostenditur ut inter témpora, ad finem beatum progre-
diens, in statu nempe suo histórico, qui aspectus multa propria exhibet. 

2) Ecclesia in sua totalitate videtur, quoad ea quae cunctis fidelibus 
communia sunt. Quod fieri omnino oportet ut expresse appareat, pa­
stores et fideles ad unum pertinere populum: licet Hierarchia veré sub 
uno aspectu fideles praecedat ut ad fidem generans. Ipse enim populus 
eiusque salus est, in consilio Dei, de ordine finis, dum Hierarchia est 
médium ad hunc finem ordinatum. 

3) Inde etiam clarius patent tum munus pastorum qui fidelibus me-

dia salutis praestant, tum vocatio fidelium qui personaliter collaborare 
debent ad diffusionem et sanctificationem totius Ecclesiae. Hierarchia e 
populo assumpta, in bonum populi agere constat et sic melius elucet 
idea servitii. 

4) Praeterea opportune clarescit unitas Ecclesiae in catholica va-
rietate munerum, Ecclesiarum particularium, traditionum, culturarum..., 
quae unitatem Ecclesiae perficiunt, non tollunt. 

5) Etiam, quod non parvi habendum est in hoc Concilio, rectior 
statuitur perspectiva ad agendum de catholicis, ebristianis non catholicis 
et universis hominibus, dum terminología de « membris » multas diffi-
cultates affert. 

6) Tándem melius videtur quomodo in tempore continuetur et 
crescat opus et vita Christi in mundo, ita ut de Missionibus doctrina 
evolvatur. 

De materia huius Capitis. 

Ad hoc Caput novum accipienda erant plura quae inter alia Capita 
sparsa inveniebantur: quaedam imprimís ex primo Capite ubi de Populo 
Dei quaestio erat: quaedam etiam ex Capite De Laicis, ubi non oppor­
tune collocabantur cum ad membra Populi Dei in genere pertinerent 
et non proprie ad laicos. 

Plura etiam integraliter nova sunt. 

De ordine rerum qualis ex scopo Capitis logice sequitur. 

Ex rationibus ipsis ex quibus Caput istud ortum est, et ordo par-
tium logice sequitur. De Ecclesia fit quaestio in quantum ipsa est 
« totum quid », Populus nempe Dei, in quo unusquisque vocationem 
accipit unam et eamdem, gaudens igitur dignitate radicaliter eadem; quid 
etiam in historia iter facit, a Spiritu Dei versus Regnurn impulsus, 
mandato accepto omnes homines colligendi qui bonae voluntatis sunt et 
a gratia sollicitantur. 

Ideo, facta introductione quadam praevia, Caput duabus partibus 
constat: 

1) Ad modum introductionis De Populo Dei in genere agitur, altius 
repetendo ad eius anteriorem quasi historiam, in qua omnia in figura 
illi contingebant, et Novi Testamenti, a quo populus Dei fundamentum 
accipit, incomparabilia dona describendo. 

2) Pars prior Capitis (N. se. 10-11-12) statum communem definiré 
intendit, fundamentaliter unum, uniuscuiusque christiani, gratuito a 
Deo electi ut partem accipiat in populo Dei et in Christo inveniatur, 

quidquid ulterius sit de ministeriis et viis particularibus. Populo Dei 
apponitur et sacerdotio regali potitur de quo Petrus in prima Epístola. 
Descriptio inde habetur aspectuum huius sacerdotii quae de unoquoque 
homine in Christo valent et quae sive ad cultum (N. 10) — sive ad 
Sacramenta (N. 11) — sive ad difusionem nuntii respiciunt (N. 12) . 

3) Pars altera vocationem apostolicam et veré catholicam considerat. 
Nihil enim inter valores humanos extra voluntatem salvificam Dei 

aestimare licet, qualis populo suo a Deo concredita est ut ei inserviat 
(N. 13) . Alii quidem integre ómnibus gaudent quae Pater posuit, in mi­
sericordia et volúntate sua, ut ómnibus pateant ad finem et vitam in po­
pulo suo servandas (N. 14) . Alii veré quidem sed gradu diverso ad haec 
partem habent quae Populum Dei constituunt: fidem, Sacramenta, 
Scripturam, necnon et sacram Hierarchiam (N. 15) . Nec omnino licet 
illos ut puré alíenos habere a Populo Dei in quibus quaedam inveniuntur, 
quaecumque sit eorum confessio vel professio; de his quae populi Dei 
sunt, vel etiam illos quorum corda a gratia Dei secreto sollicitari cre-
dimus (N. 16) . 

Ex his concludendum est, ut ex toto Capite profluit, in Ecclesia semper 
et ubique impetum et aestum a Spiritu moveri, a quo nemo se abstrahere 
potest, et cuius symbolum simul et médium in Missionibus datur (N. 17) . 

De singulis paragraphis. 

N. 9: Novum foedus novusque populus. 
Duae priores alineae sunt novae, quae describunt praeparationem et 

institutionem novi populi, deinde autem eius qualificationes essentiales. 
Tertia alinea vero reproducit cum parvis modificationibus ipsum 

textum priorem, sed in fine addit assertionem de modo procedendi Ec­
clesiae in historia et de continua eius renovatione. 

N. 10: De sacerdotio communi. 
Textus emendatus in alinea prima reproducit textum priorem, adiun-

gendo indicationem de sacerdotio ipsius Christi et de oratione, et in 
altera alinea addit explicationem de relatione inter sacerdotium ministe­
riale et sacerdotium commune. 

N. 11 : De exercitio sacerdotii communis in sacramentis. 
Evolvitur doctrina de SS. Eucharistia; additur expositio de sacra­

mentis poenitentiae, unctionis infirmorum et Ordinis; et ubi de matri­
monio, insistitur super educationem prolis. 

In ultima alinea autem exprimitur vocatio omnium, cuiuscumque 
status, ad sanctitatem. 

N. 12: De sensu fidei et charismatibus in populo christiano. 
Manifesté agitur de duabus rebus distinctis. Prima est sensus fidei 

totius populi, qui sensus uberius et penitius explicatur. 
Altera est diffusio donorum Spiritus Sancti, quae plenius et accura-

tius describuntur, indicatis eorum índole et fine positivo, indicato quoque 
muñere Praepositorum Ecclesiae circa illa. 

N. 13: De universalitate seu catholicitate unius Populi Dei. 
Tria distincta occurrunt: 

in prima alinea docetur unitas Ecclesiae universaliter diffundendae, 
ex unitate Christi et Spiritus; 

in secunda alinea docetur hanc unitatem, catholicam seu universa­
lem, supra omnia particularia transcenderé et in eorum diversitate veré 
immanere; 

in tertia alinea pressius docetur unitatem catholicam efficaciter 
servare tum diversos ordines in Ecclesia, tum diversas Ecclesias particu­
lares. Notetur quod quarta alinea non est nisi transitio ad sequentia. 

N. 14 : De fidelibus catholicis. 
Docetur imprimís Ecclesiam esse necessariam ad salutem, propter 

necessitatem Christi Mediatoris; quod ex necessitate baptismi confirmatur. 
In secunda alinea determinatur quinam plene Ecclesiae societati 

incorporentur. 
In tertia alinea agitur de catechumenis, dum ultima sententia textus 

prioris, quae de non-catholicis agit, ad números sequentes remittitur. 

N. 15 : De nexibus Ecclesiae cum christianis non-catholicis. 
Textui priori quaedam elementa inseruntur, nempe de veneratione 

pro S. Scriptura, de fide in Deum Patrem, et Episcopatu et martyrio. 
Sermo autem fit de non-catholicorum « Ecclesiis » vel « Communitatibus 
ecclesiasticis ». Ceterae mutationes sunt redactionales. 

N. 16: De non-christianis. 
In initio statuitur principium genérale. Deinde accuratius describitur 

conditio populi iudaici et allusio fit ad islamitas. Evolvitur autem, post 
mentionem hominum qui in Deum credunt, descriptio conditionis illo-
rum qui Deum ignorant, et in fine inducitur necessitas fovendi missiones. 

Hoc est igitur De Populo Dei Caput nostrum, quale a Commissione 
de Fide unanimiter Patribus proponitur. In materia tam complexa partim 
nova, saepe difficili, et ex elementis diversis exstructa, bene scit quidem 
Commissio opus se exegisse non omnino perfectum. Quale exstat, opus 
est bonae fidei, in quo asserere licet nihil nos intendisse nisi voto Patrum 

satisfacere. Hoc opus suffragiis Patrum proponimus, humiliter sperantes 
ut, cum unanimitatem obtinuerit ab his qui ministri Concilii fideles esse 
voluerunt, et ab ipso Concilio, quem penes ius est loquendi, unanimi­
ter placeré valeat. 

Secretarius generalis: Proponitur ergo prima suffragatio circa cap. I I 
schematis de Ecclesia, quod inscribitur « De Populo Dei ». Textus incipit 
(videatis, Patres venerabiles, pag. 2 9 ) : « In omni quidem tempore et in 
omni gente Deo acceptus est quicumque timet eum et operatur iusti-
tiam... ». Et prosequitur in pagina sequenti ubi dicitur « textus emen-
datus » (nempe, in suffragatione prae oculis habendus est textus in parte 
dextera, quando sunt dúo textus; si unus tantum est, ille intelligitur 
suffragandus esse); ergo prosequitur ita: « Sicut vero Israel secundum 
carnem, qui in deserto peregrinabatur, Dei Ecclesia aliquando appel-
latur, ita novus Israel qui in praesenti saeculo incedens, futuram eamque 
manentem civitatem inquirit, Ecclesia Christi nuncupatur... », usque ad 
pag. 34 , in his verbis: « ... ad eos pertinet, qui in Ecclesia praesunt, et 
quibus speciatim competit, non Spiritum extinguere sed omnia probare 
et quod bonum est tenere » [cf. pp. 181-186]. 

Circa hunc textum, quem nuntiavi, prouti dictum est, suffragatio 
facienda est tantum per placet et non placet. Incipit igitur suffragatio. 

PATRUM ORATIONES 

(cap. V I I I de Ecclesia, prosequitur) 

1 

E M . M U S P. D. L E O I O S E P H C A R D . SUENENS 

Archiepiscopus Mechliniensis-Bruxellensis in Belgio 

Venerabiles Patres, 

Caput « de Beata » placet, sed cum duplici emendatione. Textus, 
ut mihi videtur, déficit in duobus punctis. 

1. Peccat quodam minimismo in expositione1 doctrinali. Vitare de­
bemus dúplex periculum. Ex una parte adest periculum exaggerationis 
marialis, praesertim ubi nimis innititur in revelationibus privatis. Sed ex 
alia parte, adest verum periculum minimizationis marialis, ubi sub prae-
textu et specie christocentrismi revera munus B. Mariae Virginis minuitur 
in vita practica fidelium} 

lamvero in textu1 B. Virgo nimis ... 4 ostenditur ut figura temporis 
acti, quae olim officium suum exercuit sed praesentia et influxus eius 
actualis non satis indicatur. Est quaestio proportionis et explicitationis.5 

Ne laedatur única mediatio Christi ab ómnibus admissa, non satis 
ostenditur, ut mihi videtur? profunditas associationis Mariae in toto opere 
redemptionis in omni sua latitudine. Implicite, utique, vel uno et alio 
verbo exprimitur, sed opportunum esset ut explicite et fusius dicatur 
propter bonum fidelium quia adest, ut dixi, periculum alicuius christo-
centrismi anti-marialis? 

Maria non est Mater alicuius hominis qui per accidens factus est 
sacerdos, redemptor et salvator mundi. 

Non est sicut mater alicuius ducis exercitus, quae mater nullomodo 
consociatur intime 8 victoriis filii sui. 

Maria, ex volúntate gratuita Dei, plene modo suo subordinato asso-
ciata est mysterio Christi in Ecclesia pergenti, cooperata est in Redemp-
tione et in applicatione praesenti illius unicae redemptionis a Filio per-
fecte peractae. 

Maria non est instrumentum quoddam derelinquendum postquam 
officium suum generationis peregit sed maternitas eius physica in mater­
nitate spirituali protrahitur. Maria exercet influxum verum, actionem 
inspiratricem et constantem in Corpore Christi Mystico.9 

Textus schematis iure mérito abstrahit a controversiis theologicis 
quoad modalitates istius collaborationis et actionis 1 0 sed non satis expli­
cite 1 1 assumit ea quae a Magisterio ordinario Ecclesiae de Maria profe-
runtur et a populo fideli creduntur. Ne timidi simus: gloria Mariae est 
gloria Filii sui... 1 2 

Liceat verbum scripturae hic iterum referre in alio contextu: 1 3 nolite 
timere accipere Mariam — in plenitudine actuali maternitatis suae — 
quod enim in ea natum est, de Spiritu Sancto est. 

2. Pariter peccat schema in omissione quadam maximi momenti. 
Etenim nullibi apparet nexus inter maternitatem spiritualem Mariae et 
apostóla tum evangelisationis. Maternitas B. Mariae Virginis est typus et 
exemplar maternitatis Ecclesiae, ideo intimus est nexus inter materni­
tatem Mariae et evangelisationem mundi.1* 

Theologis competit illam connexionem terminis adaequatis exprimere 
sed in luce ponatur oportet. 

Concilium nostrum est Concilium pastorale. 
Caput « de Beata » debet modo suo favere renovationi pastorali et 

apostolicae. 
Non sufficit honorare Mariam quibusdam piis exercitiis. Sed ipsa 15 

devotio marialis authentica requirit servitium quoddam activum. Termi-

ñus enim « devotionis » — cuius nota est « devotio » — terminus enim 
« devotionis » 1 6 a termino « devovere » procedit quod indicat activam 
collaborationem. Pietas marialis nimis separatur a vita et ab actione apo­
stólica." Rogamus ergo ut nexus iste clare indicetur, ut Maria non tan-
tummodo sit exemplum admirandum sed ut christifideles invitentur ut 
quodam modo associentur active in praesenti18 maternitate eius spirituali, 
in servitio hominum, in mundo hodierno. 

Si hoc omittitur timemus schema nostrum nullum vel parum 1 9 habere 
influxum practicum, vitale et pastorale, quod nos 2 0 omnes exoptamus. 
Dixi. 

In textu scripto tradito: 1 deest. 2 deest. 3 Nam. 4 ibi. 5 deest. 
6 deest. 7 deest. 8 deest. 9 deest. 1 0 deest. 1 1 deest. 1 2 et 
numquam laedere potest único Redemptori. 1 3 deest. 1 4 praesentem. 
1 5 deest. 1 6 deest. 1 7 deest. 1 8 deest. 1 9 deest. 2 0 deest. 

2 

E X C . M U S P. D. FRANCISCUS R E N D E I R O 
Episcopus Pharaonensis 

Venerabiles Patres, 

Schema de Beata Maria Virgine Deipara in mysterio Christi et Eccle­
siae in genere mihi placet, et multum laudanda est commissio quae eum 
redegit. Specialiter laudanda est methodus in ipso schemate adhibita, 
nempe illa quae Mariam exhibet prout « in historiara salutis intrinsecus 
ingressa » est... 1 

Attamen aliquae observationes videntur faciendae ut textus perficia-
tur. Et specialiter circa quasdam formulas negativas quae manifestare 
videntur timorem nimiae superlationis B. Mariae Virginis. Pro aliquibus 
nova redactio propono, et sunt tantum tres ne patientia vestra abutar: 

1. Pag. 202 , lin. 7, ubi dicitur: « Mariae autem maternum munus 
hanc Christi unicam mediationem nullo modo obscurat nec minuit, sed 
extollit ». 

Haec formula negativa exprimere videtur aliquem timorem circa pos-
sibilem exaggerationem conceptus Mediationis B.M.V. 

Melior evadit expressio si formula positiva adhibeatur, scil.: « Mariae 
autem maternum munus hanc Christi2 unicam mediationem illuminat 
atque extollit ». 

2. Eadem pag. 202 , lin. 36 , ubi dicitur: « In caelis enim assumpta 
salutiferum hoc munus non deposuit, sed multiplici intercessione sua 

mirum in modum pergit in aeternae salutis donis nobis conciliandis ». 
Verbum intercessione videtur dicere tantum illa forma mediationis quae 
per orationem exercetur. Sic dicimus in litaniis: « ora pro nobis, intercede 
pro nobis ». Mea humili sententia adhibendum esset vocabulum actione, 
vel potius interventu, ne videatur excludi alia forma mediationis magis 
activae quam simplex intercessio orationis. 

3. Pag. 2 0 5 , lin. 33 , ubi dicitur: « Theologos autem verbique divini 
praecones enixe exhortantur, ut ab omni falsa superlatione, quemadmo-
dum et a nimia mentís angustia in singulari Deiparae dignitate conside-
randa sedulo abstineant ». Haec formula dicendi nimis sapit ad infelicem 
quaestionem de maximalistis et minimistis. Potius idem diceretur cum 
formula affirmativa, e. g.: « Theologos autem verbique divini praecones 
enixe exhortantur, ut cum magno veritatis amore, et sine mentis angustia, 
in singulari Deiparae dignitate consideranda, procedant ». 

Et post has parvas observationes liceat mihi aliqua addere. Circa 
quaestionem de mediatione B.M.V. iam audivimus radones in hac aula 
adductas contra eius inclusionem in textu. Certe aliae sunt rationes pro 
retinenda mentione mediationis B.M.V. Puto minimam rationem non 
esse admiratio populi christiani. In multis regionibus firmiter creditur 
omnes gratias nos habere per Mariam. Scandalum erit si fideles sciunt 
nos in Concilio Oecumenico disputationem instituere circa Mediationem, 
et si sciunt nos hunc vocabulum non recepisse. Et ideo nomine meo, et 
nomine plus quam 82 episcoporum quorum signationes secretariae mit-
tam, peto ut ea quae in capite hoc, de Mediatione B. Mariae Virginis 
dicuntur integra maneant, saltem prout sunt. 

Ultimo autem loco, liceat mihi votum exprimere episcoporum nationis 
meae, scil. Lusitaniae, quae sicut et multae aliae nationes titulo S. Mariae 
gloriatur. Gaudium magnum pro ómnibus nobis fuit illa Consecrado 
Mundi ad Cor Mariae Immaculatum, anno 1942 a SS. Domino Pió 
Papa X I I facta, quam heri em.mus card. Wyszynski memoravit. In imo 
corde habemus desiderium videndi renovationem huius consecrationis a 
SS. Domino Nostro Papa faciendam, comitantibus ómnibus nobis. 

Et quia scimus hunc votum iam praesentatum esse Summo Pontifici 
a multis episcopis Brasiliae et aliunde, laetanter eum audivimus heri ab 
em.mo card. Wyszynski, in hac aula formulatum, propterea magna cum 
fiducia eum denuo exprimimus. Dixi. 

In textu scripto tradito: 1 (pag. 204, lin. 16, et pag. 198, lin. 31). 2 deest. 
\_Subscripserunt etiam] Henricus Diaz Nogueira, ep. Cabralopolitanus; David 

de Souza, ep. Funchalensis; Ernestus Goncalves da Costa, ep. Inhambanensis; 
Ioseph Ioachim Ribeiro, ep. tit. Aegeaensis; Moisés, arch.; Antonius de Campos, 

file:///_Subscripserunt

ep. tit. Febianensis; Franciscus Estevan Dias, ep. Lusitanianus; Emmanuel de Iesu 
Pereira, ep. tit. Prenetensis, aux. Conimbricensis; Ernestus Senna de Oliveira, 
arch. ep. Conimbricensis; Emmanuel D'Almeida Trindade, ep. Aveirensis; Anto­
nius de Castro Xavier Monteiro, ep. tit. Ombitanus; Emmanuel Trindade Sal-
gueiro, arch. Eborensis; Emmanuel de Medeiros Guerreiro, ep. Nampulensis; 
Franciscus Nunes Teixeira, ep. Quelimanensis; Paulus Taveres, ep. Macaonensis; 
Daniel Gomes Junqueira, ep. Novae Lisbonae; Ioannes Chrysostomus Gomes de 
Almeida, ep. tit. Ierafitanus; Emmanuel Antonius Pires, ep. Silva Portuensis; 
Ioannes Pereira Venancio, ep. Leiriensis; Sebastianus Soares de Resende, ep. Bei-
rensis; Albertus Cosme do Amaral, ep. tit. Tagariensis; Vincentius de Araujo 
Matos, ep. Cratensis; Paulus Hippolytus de Souza Libório, ep. Parnaibensis; 
Ioseph Terceiro de Souza, ep. Penedensis; Marius de Miranda Vilas-Bóas, arch. 
Parahybensis; Raimundus de Castro e Silva, ep. tit. Uzalensis; Milton Correa 
Pereira, ep. aux. Belemensis de Para; Ioseph Bezerra Coutinho, ep. Stantianus; 
Alexander Goncalves do Amaral, arch. tJberabensis; Ioseph Petrus Costa, ep. Cae-
titensis; Ioseph Nicodemus Grossi, ep. Spelaeopolitanus a Bono Iesu; Caietanus 
Antonius Lima dos Santos, ep. Ilheosensis; Vincentius Marchetti Zioni, ep. Bau-
ruensis; Petrus Paulus Koop, ep. el. Linensis; Ioseph de Aquino Pereira, ep. 
Prudentipolitanus; Ioseph Varani, ep. Jaboticaballensis; Ioseph de Medeiros Leite, 
ep. Oliveirensis; Ioseph Alves de Ss.ma Trindade, ep. Montisclarensis; Petrus 
Filipiak, ep. Jacarezinhoensis; Otho Motta, ep. Campaniensis in Brasilia; Jacson 
Berenguer Prado, ep. Fori S. Annae; Archangelus Cerque, ep. tit. Olbiatanus; 
Ruy Serra, ep. S. Caroli in Brasilia; Ferdinandus card. Quiroga y Palacios, arch. 
Compostellanus; Ioseph Lecuona, ep. tit. Vagadensis; Ángelus Temiño Saiz, ep. 
Auriensis; Secundus García de Sierra y Méndez, arch. Burgensis; Gregorius Mo­
drego y Casáus, arch. ep. Barcinonensis; Casimirus Morcillo González, arch. Ma-
tritensis-Complutensis; Franciscus Peralta y Ballabriga, ep. Victoriensis; De-
metrius Mansilla, ep. Civitatensis; Vincentius Enrique y Tarancón, arch. Ove-
tensis; Emmanuel Fernandez-Conde, ep. Cordubensis; Anastasius Granados Gar­
cía, ep. aux. Toletanus; Antonius Añoveros Ataún, ep. Gadicensis-Septensis; Hya-
cinthus Argaya Goieoechea, ep. Mindoniensis-Ferrolensis; Laureanus Castán La-
coma, ep. Seguntinus-Guadalajarensis; Raphael Alvarez Lara, ep. Guadicensis; 
Raimundus Iglesias Navarri, ep. Urgellensis; Félix Romero Menjibar, ep. Gien-
nensis; Abelius del Campo y de la Barcena, ep. Calaguritanus-Logrognensis; Augu­
stinus Ioachim Lopes de Moura, ep. Portalegrensis-Castri Albi; Vincentius M. 
Jacono, ep. tit. Patarensis; Vitus Chang; Vincentius Brizgys; Custodio Alvim 
Pereira, arch. de Lourenco Marques; Ioseph dos Santos García, ep. Portus Ame-
liae: Franciscus M. Da Silva, arch. Bracharensis; Emmanuel Ferreira da Silva, 
arch. tit. Cyzicenus; Antonius Cardosa Cunha, ep. aux. Beiensis; Polycarpus da 
Costa Vaz, ep. de Guarda; Ioseph Vieira Alvernaz, patr. Indiarum Orientalium; 
Emmanuel Alfonsus de Carvalho, ep. Angrensis; Altinus Ribeiro de Santana, ep. 
Sadabandeiropolitanus; Ioseph Colaco, ep. S. Iacobi Capitis Viridis; Antonius 
Valente de Fonseca, ep. Villaregalensis; Ernestus de Paula, ep. tit. Hierocaesa-
riensis; Ioseph Brandáo de Castro, ep. Propriensis; Félix Niza Ribeiro, ep. Te-
tiensis; Henricus Romulus Compagnone, ep. Anagninus. 

3 

E X C . M U S P. D. ANDREAS SAPELAK 
Episcopus tit. Sebastopolitanus in Thracia 

Venerabiles Patres, 

Dum in cap. V I I I schematis de Ecclesia sermo fit « de B. Maria 
Virgine Deipara in Mysterio Christi et Ecclesiae », ne quidem conside-
ratur praecipuum munus B. Virginis relate ad Ecclesiam peregrinantem: 
eius nempe patrocinium ac auxilium. 

Historia teste, B . Maria Virgo semper Ecclesiam Christi contra hostes 
protexit ac adiuvit, eique victorias tribuit. 

Patres hoc praecipuum munus Deiparae Virginis in Ecclesia Christi 
praeclare extollunt. 

S. Ephraem e. g. B. Virginem « omnium Christianorum firmum prae-
sidium » vocat... 1 Itemque Deiparam « Salutem communem generis chri­
stianorum » proclamat...2 ídem S. Ephraem haec de Maria Virgine dicit: 
« Te Christianorum coetus firmissimum murum possidet »... 3 

S. Germanus, patr. Constantinopolitanus, saepe in sermonibus suis 
patrocinium sociale Deiparae invocat: « . . . acceptissimis tuis... precibus... 
ecclesiastici ordinis gubernacula fac dirigas, et ad portum tranquillum, a 
fluctibus scil. haereseos scandalorum securum perducas »... 4 ídem Germa­
nus ita Mariam orat: « Memento servorum tuorum christianorum, ... 
universorum statue spem, fidem confirma, Ecclesias ad unitatem coge..., 
mundum pace compone... »... 5 

In doctrina istorum ac aliorum orientis Patrum: Maria Virgo salus 
populi christiani exstat, Ecclesias ad unitatem cogit, eas ab haeresi prae-
servat, fideles in recta fide confirmat, fidem inconcussam custodit. 

Mariam ut Ecclesiae patrocinium ad auxilium Liturgia praesertim By-
zantina innumeris laudibus honorat. Saepissime Liturgia Byzantina Dei­
param Virginem « salutem populi christiani »... 6, « Auxiliatricem fide­
lium »... 7, « Christianorum spem ac interceditricem »... 8 in laudibus invo­
cat. ítem haec de Maria Virgine asserit: « A Deo recepisti donum regere 
et protegeré populum christianum... »; ... 9 « . . . Christus donavit Te 
populo christiano ut interceditricem ac potens patrocinium... »... 1 0 

Doctrina Patrum de patrocinio ac auxilio B. Mariae Virginis, monu-
menta litúrgica, ac facta histórica interventuum Deiparae Virginis in 
defensionem populi christiani causae fuerunt institutionis festivitatis 
Patrocinii Deiparae Virginis in variis Ecclesiis byzantini ritus, quae die 
prima octobris celebra tur. Similis festivitas etiam in Ecclesia latina sub 
titulo « Auxilium Christianorum » habetur. 

His argumentis brevissime expositis, humiiiter propono ut doctrina 
marialis de Patrocinio ac Auxilio Ecclesiae populique christiani ab hoc 
Sacrosando Concilio speciali modo illustretur, propter has rationes. 

Haec doctrina specialissimam actualitatem nostris temporibus habet, 
quando — sicuti S.mus Papa Paulo V I in Encyclica Ecclesiam Suam 
scribit — Hominum opiniones... doctrinae philosophicae ac politicae 
« veluti maris fluctus Ecclesiam ipsam obvolvunt et commovent » ... 
« quod ipsam ecclesiasticae compaginis firmitatem in discrimen adducere 
possit ». 

Quando Ecclesia Christi et populus christianus gravissimas persecu-
tiones patitur; et quando atheismus militans possibilitate salutis aeternae 
integras nationes christianas violenter privat, ipsamque Ecclesiae existen-
tiam in his nationibus quaestionem temporis considerat. Fideles episcopis 
ac sacerdotibus privati, solummodo in materno auxilio B. Virginis sperant. 

Quando ex altera parte materialismus hedonisticus in corruptione 
morum studiose conscientiam christianam tamquam diluvio submergit, 
familiae compaginem destruendo et Ecclesiam debilitando. 

Quando denique gravissima pericula belli toto generi humano im-
minent: 

Sciat populus christianus se in his gravissimis adiunctis potentissimum 
patrocinium ac auxilium in B. Virgine Maria habere, per quam Spiritus 
Sanctus — anima, vita, robur Ecclesiae — omnipotentiam suam tamquam 
per instrumentum divinae actionis suae manifestat, ut Deipara Virgo 
salus populi christiani, denuo glorióse refulgeat. 

Propositio. Practice proponere audeo ut in fine n. 56 loco invoca-
tionum litanicarum: Virgo fidelis, Virgo potens, Virgo prudens, Virgo 
clemens, doctrina patrocinii ac auxilii Deiparae Virginis, Patribus ac 
Liturgia praesertim byzantina corroborata, exponatur ad consolationem 
populi christiani, qui « Ecclesiam Silentii » constituit, et ad admoni-
tionem omnium christifidelium, ut in Protectione, Patrocinio ac Auxilio 
Deiparae Virginis prosperitatem Ecclesiae ac salutem populi christiani 
sperent. Dixi. 

In textu scripto tradito: 1 (Oratio ad SS. Dei Genitricem, Assemani, I I I , 
577 B) . 2 [Oratio ad Dei SS. Genitricem, Assemani, I I I , 543 C). 3 {Ora­
tio ad Deiparam, Assemani, I I I , 532 A). 4 {Sermo in Praesentatione SS. Dei­
parae, MG 98, col. 307 D). 5 {Sermo in Dormitionem B. Mariae, MG 98, 
col. 307 D). 6 {Oratio ad B.mam Virginem ante Missae celebrationem). 
7 {Ad Matutinum in festo B. M. V. die 2 iulii). 8 {in orationibus eiusdem festi-
vitatis). 9 {Stichirion Festivitatis Patrocinii B. Virginis). 10 {Stichirion 
eiusdem Festivitatis). 

Moderator: Exc.mus D. secretarius generalis communicat exitum 
secundae suffragationis. 

Secretarius generalis: Lego secundam suffragationem faciendam. Exi-
tus proxime dabitur primae. Suffragationi Patrum subiicitur textus qui 
sequitur: pag. 34 , n. 13 (qui est novus numerus, ut scriptum est): « Ad 
populum Dei cuncti vocantur homines. Quapropter hic populus, unus et 
unicus manens, ad universum mundum et per omnia saecula est dila-
tandus, ut propositum adimpleatur voluntatis Dei, qui naturam humanam 
in initio condidit unam, filiosque suos, qui erant dispersi, in unum tándem 
congregare statuit... ». Et reliqua usque ad pag. 35 , ad verba: « Ad hanc 
igitur catholicam populi Dei unitatem, quae pacem universalem prae-
signat et promovet, omnes asciscuntur homines, ad eamque variis modis 
pertinent vel ordinatur sive fideles catholici, sive alii credentes in Christo, 
sive denique omnes universaliter homines, gratia Dei ad salutem vocati ». 

Dicatis ergo, Patres, utrum placeat an non placeat hic textus. 
Rogamini, Patres venerabiles, ne sedes vestras relinquatis, quia etiam 

aliae duae suffragationes incumbunt. Gratias. 

4 

E X C . M U S P. D. PETRUS CANISIUS VAN L I E R D E 
Episcopus tit. Porphyriensis 

Patres venerandi, 
Auditores, Auditrices et Fratres separan, 

Praetermissis textus valde boni elogiis, brevis interven tus in duas 
dividitur partes. Prima pars versatur circa titulum huius praeclari capitis, 
altera vero circa nonnulla doctrinae complementa textui utiliter in-
serenda. 

De titulo? Praesens titulus genuina doctrinae puncta utique tradit, 
verumtamen nimis est longus et relationis cardinem Mariam inter et 
Ecclesiam non adsignat, mentes et corda non tangens ñeque apprehendens. 

Unde dúo alii tituli proponuntur quorum primus potius reassumptio 
est tituli Concilio propositi iam anno elapso « De Maria Sanctissima Ec­
clesiae Matre », alter vero titulus « De Maria Sanctissima omnium cre-
dentium Matre ». 

Quantumvis Maria Virgo in Ecclesia exstet supereminens membrum 
primus titulus eligitur ac uti tur hoc praeciso sensu: Ecclesia constat ex 
Capite et membris; B. Virgo Maria reapse est Mater Capitis et simul 
Mater membrorum, i. e., credentium in Christo. 

Hic titulus praefato usitatus sensu proponitur ab rationes sequentes: 
1. Ante Ecclesiam B. Maria Virgo creata est: praecessit2 

2. Ecclesiae praecessit B. Maria Virgo ceu Ecclesiae typus duplici 
quidem modo, ... 3 gratiis et muneribus Eidem a Deo concessis. Gratiis 
exstat typus Ecclesiae in ordine fidei, caritatis et perfectae cum Christo 
unionis, muneribus Maria Ecclesiae ut4 typus exstat tum Virginis tum 
Matris exemplar praebens electissimum. 

3. Maria a Deo electa reapse concurrit ad ipsius Ecclesiae nativi-
tatem et quidem in tribus huius nativitatis momentis, videlicet, in Annun-
ciatione, i. e., Incarnatione, in morte Christi crucifixi Novi Adami et in 
die Pentecostés. 

4 . B. Maria Virgo membrum in Ecclesia supereminens simul 
tamen 5 concurrit et cooperata est et adhuc cooperatur6 ut fideles in 
Ecclesia nascerentur...7 

5. B. Maria Virgo iam in caelis anima et corpore glorificata 
tándem imago et initium est Ecclesiae in futuro saeculo consummandae...8 

6. Auctoritas Summi Pontificis Pauli V I , feliciter regnantis... 9 

Sin autem iste titulus minus placeret, altero modificetur titulo, vide­
licet: « De Maria Sanctissima, omnium credentium Matre ». 

Alter hic titulus cuius sensus ipsis... 1 0 verbis luculenter adsignatur 
sequentibus fundatur rationibus: 

1. B. Maria Virgo in praesenti capite... 1 1 passim introducitur ceu 
fidelium omnium matrem, i. e., genuina Mater fidei nostrae et ascen-
sionis nostrae in Deum... 1 2 

2. ídem titulus Concilii adspectum oecumenicum plañe fovet eo 
quod Maria etiam Mater exstat fidei fratrum separatorum. 

3 . Tándem idem titulus Concilii adspectum missionarium utique 
nutrit eo quod Maria in Genesi fidei omnium hominum nondum in 
Christo regeneratorum materno amore concurrit et cooperatur. 

Pars altera: Doctrinae complementa..}1 

1. In textu, pag. 199 et 2 0 0 , ubi agitur « de Maria in Annuntia-
tione » non adsignatur virginitatis propositum in Maria, certo iam exi­
stens ante Archangeli Gabrielis adventum seu nuncium. Schematis textus 
virginalem conceptionem B. Mariae Virginis cognoscit14 sed valde com-
mendanda videtur 1 5 heic insertio de Mariae virginitatis proposito ubi 
speciatim adspectus liberi ac personalis consensus Mariae adsignatur de 
quo Redemptoris et salutis adventus dependebat tamquam a conditione 
ut ait Ecclesiae Doctor S. Bernardus Claravallensis.16 

2. Ubi textus loquitur de B. Maria Virgine et Iesu Infante, . . ." sermo 
habetur de iis quae acta sunt usque ad eventum Iesu pueri in templo 
deperditi inclusive, ast nil edocemur de reali Mariae influxu materno 
in efformatione humana Christi Hominis ñeque de influxu Christi iden-
tidem reali in efformanda semper augendaque Matris suae sanctitate, eam 
pedetemptim a participatione Incarnationis mysterii ducens ad participa-
tionem mysterii redemptionis. Ad hanc Filium inter et Matrem duplicem 
efformationem — Iosepho Sancto 1 8 minime excluso — fere omnis Naza­
rethana periodus iuxta exegetas principes est dedicata...1 9 

3. Nil etiam textus conciliaris edicit de magno, secreto, efficaci 
Virginis influxu in Ecclesiae primitiis nisi allusio brevis ad eius preces 
quibus Ecclesiae adstitit. Etiam heic concors doctorum opinio enunciat 
Mariam Ecclesiae primitias magnopere adiuvasse etiam integerrima sua 
vita quae fuit purissimum Evangelii speculum et suis consiliis sapien-

• • • 20 
t i s s i m i s . . . 

4 . Schematis textus etiam fere silet de cooperatione Mariam inter 
et Spiritum Sanctum quae cooperatio non abrumpitur post Christi nativi-
tatem simul exstans exemplar nostrae in Deum ascensionis nostrique 
ardoris apostolici. Unde humiliter propono hanc veritatem clare enun­
ciare sub finem textus (pag. 207 , linn. 21-23) ita ut non solum « post 
ipsam (i. e. Mariam 2 1 ) ardorem apostolicum pro gloria Filii sui et mundi 
vita incunctanter expleamus », sed etiam ipsa in Spiritu Sancto auxi­
liante seu adiuvante. 

Ultimo}2 Plurima heri ac mane 2 3 de Mediatione B. Mariae Virginis 
audivimus. Theorico sermone praetermisso liceat saltem pastoralem 
animadversionem proferre ex sincera quantumvis humili experientia 
depromptam. 

Quotiescumque Mediationis Christi et B. Mariae Virginis doctrina 
coniungebatur cum doctrina cooperationis inter Christum Novum Ada-
mum, verum Deum et verum Hominem, et Mariam, Novam Hevam, 
veram creaturam a Deo electam, totiescumque expertus sum christifi­
deles mediationis doctrinam plañe intellegere absque ulla confusione 
fratresque separatos non fuisse offensos immo intimius penetrare in 
oeconomia salutis, a Iesu Salvatore iuxta psychologiae humanae leges 
perfecte ordinatae. 

Spiritus Sancti gratia efficiat ut ñeque doctrina de Novo Adamo et 
Nova Heva ñeque doctrina de Mediatione ex conciliari textu expungatur 
sed potius ut ex utriusque comparatione assidua sola Dei veritas novis 
splendoribus christifideles illuminet sicut etiam in Christo dilectos sepa-
ratos fratres. Dixi. 

33 

In textu scripto tradito: 1 Prima pars: cap. V I I I titulus. 2 « in mysterio 
enim Ecclesiae... B. M. V. praecessit » (textus emendatus, pag. 2 0 3 , linn. 2 1 - 2 3 ) ; 
« e x Maria videtur prodiisse Ecclesia (Ps. Damianus Petrus, Sermo 6 3 , ibid. 
citatus pag. 2 1 5 , linn. 1 2 - 1 3 ) . 3 videlicet. 4 deest. 5 « supereminens 
prorsusque singulare membrum in Ecclesia » simul autem. 6 deest. 7 (Tex­
tus emendatus, pag. 1 9 8 , linn. 2 - 3 , citans S. AUGUSTINUS, de S. Virginitate 6 , 
PL 4 0 , 3 9 9 ) . 8 (Textus emendatus pag. 2 0 6 , linn. 1 6 - 1 8 ) . 9 hoc titulo 
nonnullis in sermonibus utentis (die 1 1 oct. 1 9 6 3 ; die 2 7 maii 1 9 6 4 ) , immo vo­
tum exprimentis S. Mariam praesentibus Concilii comitiis Ecclesiae Matrem 
proclamandam (die 4 dec. 1 9 6 3 ) . 1 0 tituli. 1 1 V I I I . 1 2 (textus emen­
datus, pag. 1 9 8 , linn. 1 6 - 1 7 ; pag. 2 0 2 , linn. 6 - 7 ; pag. 2 0 2 , linn. 2 4 - 2 5 ; 3 1 - 3 2 ; 
pag. 2 0 3 , linn. 3 2 - 3 3 ) et quidem recte ut verbis S. Pii X mutuer: « in uno igitur 
eodemque alvo castissimae matris et carnem Christus assumpsit et spirituale 
simul corpus adiunxit, ex iis nempe coagmentatum qui credituri erant in eum » 
(Litt. Ene. Ad idem illum, 2 febr. 1 9 0 4 ) . 1 3 textui utiliter inserenda. 1 4 aliun-
de proclamat (textus emendatus, pag. 2 0 0 , linn. 2 1 - 2 2 ; pag. 2 0 3 , linn. 2 7 - 2 8 ) . 
1 5 deest. 1 6 {Homilía 4 super « Missus est »). 1 7 (pag. 2 0 0 , linn. 1 9 - 4 2 ) . 
1 8 deest. 1 9 (cf. LAGRANGE, L'Evangile de Jésus-Christ, Paris 1 9 3 0 , p. 4 9 ) . 
Indeque subtitulus sic compleatur: De B. Virgine et Iesu infante et iuvene. 2 0 En 
actuositatis Matris Consilii radices in sacra revelatione fundatae: eius puritas im­
maculata qua singulari modo Deum videre potuit; Spiritus Sancti adumbratio Ma­
riam claritate sua illuminans; Christi sapientiae increatae sed incarnatae perlunga 
instructio; Mariae cum Christo eximia compassio qua in recónditas divinae provi-
dentiae vias atque leges singulariter penetrare valuit; Sancti Spiritus pentecostalis 
descensus igneis linguis etiam Mariam uberrime illuminans et accendens; tándem 
Mariae longaevitas quae suam sapientiam summopere adauxit simulque in iuve-
nem Ecclesiam irradiabat. 2 1 deest. 2 2 5 . 2 3 deest. 

5 

E X C . M U S P. D. I O S E P H G A W L I N A 

Archiepiscopus tit. Madytensis 

Venerabiles Patres, illustrissimi Hospites, 

Honori mihi duco verba proferre nomine episcopatus Poloni et 
emigrationis Polonae. 

Litterarum Encyclicarum Ecclesiam suam a Spiritu Sancto inspirata 
verba sancti Patris Pauli V I f. r. de B.ma Virgine Maria incitaverunt 
episcopos Polonos ad mentem iterum aperiendam eo vel magis quod 
praefatae laudationes Matris et Reginae nostrae aptissimae nobis videntur 
ad ostendendum, quod Deiparae privilegia et debitus cultus non modo 
non est obstaculum, sed potius efficax médium ad oecumenismum, i. e. ad 
christianorum unitatem reparandam. 

Sequendo vestigia B.mi Patris dicentis quod in sanctissima Virgine 

Maria, Christi Genitrice, atque adeo Dei hominumque Matre, absolu-
tissimum christianae perfectionis exemplum, germanarum virtutum specu-
lum, atque humanae naturae prodigiale specimen admiramur, liceat nobis 
humillime profiteri, quod B.ma Maria Virgo specimen et exemplar, 
idealis forma hominis perfecti ad mentem Dei Creatoris et Servatoris est 
et effigies hominis, uti eum Deus voluit et Sibi ab initio proposuit. 

Cultum B.mae Mariae Virginis non esse impedimentum sed potius 
incitamentum, immo viam unitatis Sanctae Ecclesiae Dei cum fratribus 
separatis, et ideo pontem ad verum oecumenismum, ex eo patet, quod 
vera unitas et authenticus oecumenismus in caritate fundatur. 

Docent enim Sancti Ecclesiae Doctores, ut Augustinus et Thomas 
Aquinas, unionem nihil aliud esse nisi ejfectum amoris. 

Iam vero fons omnis amoris supernaturalis, seu caritatis est sine 
dubio ipse Salvator noster Iesus Christus, utpote Verbum Dei. Ipse 
enim pro nobis est « Via, Veritas et Vita ». 

Cum vero Maria Mater Christi sit, nullum potest esse dubium, illam 
esse pontem et viam, per quam Christus in nostrum mundum ingressus 
est et per quam etiam omnes homines ad Christum rediré oportet. 

Per illam venit « Lumen, quod in tenebris lucet », lumen quod ardet 
caritate, illa, inquam caritate quae: « diffusa est in cordibus nostris per 
inhabitantem Spiritum Sanctum, qui datus est nobis ». 

Iam durante sua terrestri vita caritas B.mae Mariae Virginis simul 
cum ipsius humilitate causa fuit, quod Verbum Dei « respexit humili-
tatem Ancillae suae » et incarnatum est. 

Caritas Mariae erga próximos causa fuit, quod Christus primum 
miraculum operatus est. In cruce, consummando suam vitam terrestrem, 
dilectissimum discipulum suum, et per ipsum totam Ecclesiam B. Virgini 
commisit ut sit mater eiusdem Ecclesiae, « Ecce Mater Tua ». 

Mater haec sanctissima non est igitur impedimentum sed potius pons 
et via ad verum oecumenismum. 

Hoc insuper confirmatur facto, quod non solum fratres orientales 
(de quibus optime locutus est exc.mus Sapelak), et etiam separad Mariam 
máximo cum zelo colunt, sed etiam ipse funda tor pro testan tismi plura 
de Maria magna cum devotione sctipsit. « Creatura Maria non potest 
satis laudad», scripsit anno 1533 . 

In expositione sua de hymno « Magníficat », Martinus Lutherus 
asserens quod Maria nos omnes non ita ad se, sed ad Deum solum 
ducere vult, scripsit: « Quid enim Mariae gratius accidere potest quam 
ut hoc modo per Eam ad Deum veneris et ab Ea didiceris Deo credere 
et sperare — etiamsi contemneris et pro nihilo putaveris ... in vita aut 
morte ... Maria non vult, ut ad Eam, sed per Eam ad Deum venias ». 

« Precemur igitur a Deo — concludit Lutherus suam expositio-
nem — rectam comprehensionem hymni Magníficat, ut non solum 
luceat et loquatur sed etiam urat et vivat in corpore et anima, quod 
nobis concedat Christus per preces et voluntatem dilectissimae Matris 
suae Mariae 

Maria vult nos iuvare nobisque prodesse; unde eiusdem privilegia 
pro salute mundi. Ista est mater pulchrae dilectionis et sanctae spei, 
ideoque signum unitatis nostrae. 

Liceat mihi argumentum ab actuali vita depromptum adiungere. 
In Unione Soviética commorantes valde admirati sumus Orthodo-

xorum erga B.mam Virginem tenerum amorem. Hic communis spiritus 
marianus splendidum praestitit pontem et vinculum fraternitatis indí­
genas orthodoxos inter et nos catholicos exsules. Orthodoxi a nostris 
sacerdotibus etiam Sacramenta expetierunt, quo modo iam tempore belli 
sanum oecumenismum practicavimus. 

Ñeque omittendum censemus quod inimicos Iesu Christi in terris 
ab atheismo oppressis nuperrime contra manifestationes et peregrina-
tiones mañanas et contra2 sanctuaña Deiparae saevientes videmus, quia 
devotio et cultus marianus principibus, potestatibus et rectoribus huius 
mundi omnino displicet. Cuius invidiae ratio est quod Maria homines 
ad Christum ducit ideo oecumenice agit. 

Concludo votum meum verbis nuperrime ab eminente pastore luthe-
rano Varsaviae prolatis, nempe: « Maria docebit nos et vos meliorem 
comprehensionem Iesu Christi ». Dixi. Gratias. 

In textu scripto tradito: 1 (a. 1521). 2 deest. 

Secretarius generalis: Communico exitum primae suffragationis circa 
cap. I I : 

Praesentes votantes 2 .210 
Dixerunt placet 2 .173 

non placet 30 
placet iuxta modum 3 

(Sed haec suffragia pro nunc sunt nulla; nam formula pro singulis 
partibus est tantum placet et non placet; tertia formula adhibebitur 
tantum cum caput integrum suffragationi subicietur). 

Et suffragia nulla 4 

Quapropter haec pars cap. I I approbata est. 
Et nunc lego suffragationem tertiam de cap. I I . Videatis pag. 35 , 

n. 14, a latere dextero: « Ad fideles ergo catholicos imprimis Sancta 
Synodus animum vertit. Docet autem, Sacra Scriptura et Traditione 
innixa, Ecclesiam hanc peregrinantem necessariam esse ad salutem... ». Et 
reliqua, usque ad pag. 38 , ad verba: « Quapropter ad gloriam Dei et 
salutem istorum omnium promovendam, Ecclesia, memor mandati Domini 
dicentis "Praedicate Evangelium omni creaturae", missiones fovere se-
dulo curat ». 

Respondeatis ergo, quaeso, Patres: placet an non placet. 

6 

E X C . M U S P. D. LAURENTIUS J A E G E R 
Archiepiscopus Paderbornensis 

Em.mi et rev.mi Patres, 

Caput in genere placet. Liceat mihi tamen quasdam emendationes 
proponere. 

I . Breviter solummodo significatur relatio B. Virginis ad Spiritum 
Sanctum, quae in traditione tantopere exaltatur. Ideo propono textum 
de hac materia addendum, et quidem rationibus quae sequuntur: 

1. Maria etiam ideo est typus Ecclesiae, quia est sacrarium Spiritus 
Sancti. Quodsi Spiritus Sanctus testante Scriptura iam ómnibus vivis 
Ecclesiae membris quasi templis suis tam intime i n h a b i t a t u t ipse 
in eis oret gemitibus inenarrabilibus ... 2, multo magis ipsa B. Virgo ut 
Ecclesiae nobilissimum membrum est templum animatum Spiritus Sancti. 
Quare Patres praesertim orientales magnopere in hac ratione insistunt, 
proclamantes B. Virginem novam arcam, super quam Spiritus Sanctus 
descendit et in qua inhabitat ... 3 vel Spiritus Sancti intimum cubicu-
lum ... 4 vel altissimum singulareque eius templum. Quibus Patrum testi-
moniis sacra Liturgia concordat ... 5. Et quia tam tota Ecclesia quam 
B. Virgo ut Ecclesiae typus animantur a Spiritu Sancto, ideo utraque 
vocatur « columba Dei », quod nomen ambae a Spiritu Sancto acce-
perunt. 

2. Ecclesia accipit supernaturalem suam essentiam et subsistentiam 
a Spiritu Sancto tamquam a sua anima et ab increato unitatis suae prin­
cipio. Cum autem Maria sit typus et exemplar Ecclesiae, exinde dedu-
citur B. Virginem modo análogo coniunctam et unitam esse cum Spiritu 
Sancto. Haec coniunctio sequitur ex maternitate B. Virginis. Illa enim 
Spiritus Sancti operatio, qua Maria eíficitur mater Filii Dei ...6, implicat 
propriam relationem Virginis ad Spiritum Sanctum, qui ratione proces-

sionis suae ex Filio donatur speciali modo B. Virgini. Ita Mater Filii Dei 
singulariter fit res propria Spiritus Sancti, et haec personalis eius relatio 
significa tur per voces « templum » vel « sacrarium Spiritus Sancti ». E t 
sicut Ecclesia animatur et vivificatur a Spiritu Sancto, ita etiam Maria 
est organum praedilectum Spiritus Sancti, a quo etiam nomen et notam 
personalem accepit...7 

3. Relatio B. Virginis ad Spiritum Sanctum de novo demonstrat 
quomodo Maria ex una parte ut Mater Dei per Spiritum Christo est 
intime coniuncta et super omnes alios homines exaltata, ex alia autem 
parte cum ceteris fidelibus ex gratia Spiritus Sancti est apta et singu­
lariter fidelis ancilla Domini... 8 

4 . Ex dictis iam sequitur responsio ad obiectionem, quam plures 
fratres a nobis separati movent dicen tes, doctrinam catholicam plañe et 
penitus tribuere B. Virgini illum locum, quem sacra scriptura soli 
Spiritui Sancto attribuit. Secundum Scripturam enim neminem nisi per 
Spiritum Sanctum venire ad Christum, cum catholici nil communius 
haberent quam illud effatum: neminem nisi per Mariam venire ad 
Iesum... 9 

Respondemus dicendum: effatum illud « p e r Mariam ad I e s u m » 
modo positivo et non exclusivo a catholicis exhiben ... 1 0. Deinde huius 
effati recta intelligentia iam in schernate declaratur, quae tamen intelli-
gentia adhuc magis illustratur per relationem B. Mariae Virginis ad 
Spiritum Sanctum. 

His rationibus permotus propono textum brevem inserendum ..." 
pag. 2 0 4 , post lin. 3 : «Maria insuper est typus Ecclesiae, inquantum 
animatur et vivificatur et dirigitur a Spiritu Sancto, qui Matrem Filii 
Dei speciali plañe modo sicut templum altissimum vel sacrarium sibi 
dedicatum inhabitat. ídem enim Paraclitus Spiritus, qui Ecclesiae est 
anima et omnes Corporis ... 1 2 Christi partes cum excelso Capite Christo 
ineffabili modo coniungit, cum sit Spiritus Filii seu Spiritus Christi 
Virginem Matrem singulariter cum Christo coniungit eamque hoc etiam 
modo exemplar Ecclesiae constituit ». 

I I . Pag. 197, linn. 22-24 verba « et Filio suo sublimiore modo 
redempta » mutentur in hanc formam: « A Filio suo in único salutis 
opere sublimiore modo redempta ». Ratio: iam indicatur in relatione 
pag. 210 sub littera B, ne ipsa extra ordinem redemptionis censeatur. 
Haec ratio adhuc clarius exprimí potest. Sensus est, ut B.M.V. subli­
miore modo fructus vel effectus redemptionis particeps facta est, sicuti 
apparet praesertim in Immaculata Conceptione. 

I I I . Pag. 207, linn. 8-11 usque ad verba « desideria » mutentur 
in hanc formam: « Virgo igitur fidelis intercedat apud Filium suum, ut 

ipsa per Spiritum Sanctum augeat in nobis fidem et spem futurorum 
bonorum. B. Virgo exemplo suo nos erigat ad caelestia desideria e t c . . ». 
Ratio: quod iam in textu schematis per verba « intercessione sua » signi-
ficatur, per novam formulam propositam solummodo clarius illustratur, 
cum fides et spes sint virtutes theologicae, quas solus Deus gratia Christi 
per Spiritum Sanctum augere potest. Et hoc modo adhuc strictius respon-
demus obiectioni illae fratrum separatorum supra memoratae, nos tri-
buere B.mae Virgini locum, quem scriptura sacra Spiritui Sancto attribuit. 

IV . Pag. 206, Un. 7 ante verbum « Meminerint » inseratur textus: 
« Sacra de B. Virgine doctrinae expositio eiusque praedicatio ac Dei­
parae cultus spiritum oecumenicum ducant ... 1 4 et praesertim etiam vetu­
stas orientalium Ecclesiarum traditiones arcessant ». Ratio: quae in sche­
mate de Oecumenismo sub nn. 10 et 11 dicuntur hic non debent prae-
termitti, cum iam fundamentum aliquod praebeant eorum, quae in sche­
mate nostro in n. 56 sub littera B dicuntur. Gratias. 

In textu scripto tradito: 1 (2 Cor. 6, 19). 2 (Rom. 8, 26) . 3 (ANDREAS 
DE CRETA, Oratio V in Deiparae Annuntiationem, MG 97, 896). 4 (IOANNES 
DAMASCENUS, Oratio I in Nativitatem B. M. V., MG 96, 676). 5 (v. g. Oratio 
in festo Imm. Cord. B. M. V. die 22 aug. celebrando). 6 (Le. 1, 35). 7 MAT-
THIAS IOSEPH SCHEEBEN, Handbuch der katholischen Dogmatik, 5. Buch, § 240 b, 
n. 771 und § 276, n. 1612; ed. Herder Freiburg 1925, Band I I I , S. 90-92 und 
S. 503-504. 8 Ita SCHEEBEN, /. c, n. 1613, S. 504. Hic praeclarus theologus de-
monstrat B. Virginem recte vocari sponsam Filii, filiam Patris et templum Spiritus 
Sancti. 9 cf. G. EBELING, Zur Frage nach dem Sinn des mariologischen Dogmas, 
in Zeitschrift für Theologie und Kirche, Jg. 47 (1950), S. 387: «Aber doch: es 
bleibt die Hintereinanderschaltung dieser beiden Sátze: Niemand kommt zum Va-
ter denn durch Christus. Niemand kommt zu Christus denn durch Maria. Erinnert 
man sich an entsprechende neutestamentliche Aussagen, so wird man feststellen 
müssen, dass hier Maria an die Stelle des Hl. Geistes gerückt ist ». 1 0 cf. Ad 
diem illum, P n Pp. X: A.S.S., 36 (1904), pp. 451-452. 1 1 v. g. 1 2 mystici. 
1 3 (cf. Ene. Mystici Corporis, ed. Herder Freiburgi Brisgoviae 1947, pp. 56-58). 
1 4 (vel: sensum oecumenicum spirent). 

7 

E X C . M U S P. D. ALFREDUS ANCEL 
Episcopus tit. Myrinensis, aux. Lugdunensis 

Venerabiles Patres, 

Scopus huius orationis est ut unanimia hoc caput a Concilio suffragia 
obtinere possit. 

Etenim haec unanimitas maximi momenti est. Non ignoramus aliquos 

affirmasse Patres Concilii non eamdem devotionem erga Virginem Mariam 
profiteri, quod evidenter non est veritati consentaneum. Sed tales affir-
mationes, etsi falsae, máximum detrimentum afierre possunt devotioni 
fidelium. Attamen non minus evidens est adesse aliquam diversitatem 
de modo quo prosequimur studium doctrínale necnon cultum Virginis 
Mariae. 

Vellem ergo petere a Vobis, venerabiles Patres, ut attente notetis 
modum quo apparatus est textus huius capitis. Ita enim apparatus est 
ut communem doctrinam de Maria Virgine prae se ferat quin auxilium 
afferat determinatis opinionibus theologorum. Insuper apparatus est ut 
ianua non claudat ulteriori inquisitioni. 

Unum exemplum afferam. Quando agitur in n. 54 de Maternitate 
Mariae in oeconomia gratiae affirmatur doctrina communis de muñere 
eius in annuntiatione, sub cruce et in consummatione electorum, necnon 
de multiplici intercessione eius, et dicitur: « Propterea B. Maria Virgo 
in Ecclesia, praeter quam alus, etiam titulo mediatricis condecorari 
consuevit ». Haec verba debent sensu stricto accipi; nullo modo consti­
tuunt approbationem huius tituli, ñeque reiciunt hunc titulum. Ianuam 
relinquunt apertam. Sed immediate additur: « Quod tamen ita intelli-
gendum est, ut dignitati et efficacitati Christi unius Mediatoris nihil 
deroget, nihil superaddat ». 

Fateor, Patres venerabiles, quod in hoc puncto mutavi sententiam 
meam. Quondam enim putavi hanc doctrinam posse ab Ecclesia doceri. 
Sed studio attentius peracto, mihi visum est hanc doctrinam adhuc nimis 
difficultatibus obnoxiam esse ut possit a Concilio doceri. Personaliter 
maluissem ñeque de hoc nomine agi et hoc propter rationes a pluribus 
et specialiter ab em.mo card. Bea propositas. Sed acquiesco nostro textui 
pro bono unitatis. Unice petam ut alii tituli explicite nominentur ne 
forte única designatione, quasi canonizaretur hic titulus mediatricis, quod 
certe non conveniret. Etenim de facto quandoque ita affirmatur haec 
mediatio Mariae ut timorem verum nobis afferat cogitationis erroneae 
circa mediationem solius Mediatoris Christi. Certissime melius esset si 
aliud nomen magis aptum inveniri posset. Sed speramus ulteriores inqui-
sitiones omnem speciem erroris excludere. Propterea puto textum nostrum 
ab ómnibus approbari posse et vehementer exopto quod unanimi voto, 
unanimem nostram devotionem erga Virginem Mariam exprimamus. Dixi. 

Textus scripto traditus: 
Scopus huius orationis est ut unanimiter hoc caput a Concilio surfragia positiva 

obtineat. 
Etenim haec unanimitas maximi momenti est. Non enim ignoramus aliquos 

affirmasse Patres Concilii non eandem doctrinam ñeque eandem devotionem erga 
Virginem Mariam profiteri. Quod non est veritati consentaneum sed máximum de-
trimentum afierre potest devotioni fidelium. 

Non tamen possumus negare aliquam exstare diversitatem inter nos, non quoad 
doctrinam aut quoad puncta essentialia cultus qui ei debetur, sed quoad modum 
proponendi doctrinam vel quoad puncta accidentalia huius cultus. Haec diversitas 
nullam debet excitare admirationem; nam certe servat unitatem in credendo et 
communem sensum devotionis erga B.mam Matrem Dei. Potius est signum tum 
diligentioris inquisitionis, tum accuratae vigilantiae. Attamen nullo modo Concilium 
assimilari debet scholae theologicae in qua libere discutiuntur opiniones ñeque 
auctoritatem suam praebere potest alicui opinioni potius quam alteri. 

Quocirca textus noster mihi videtur veré conciliaris. Communem enim doctri­
nam praebet et communes progressus qui ab ómnibus admittuntur, introducit. Ita 
tamen apparatus est ut orientationes quidem positivas ad ulteriorem inquisitionem 
prae se ferat, quin tamen portam claudat determinatae inquisitioni. 

Certe potest ad meliorem redactionem adduci emendationum gratia; attamen 
mihi videretur omnino optandum ut textus nobis propositas unanimiter aimitte-
retur tanquam basis disceptationis atque unanimiter probaretur quando denuo a 
commissione suffragationi praebebitur cum debitis emendationibus. Haec unani-
mitas enim et signum communionis nostrae in eadem doctrina et signum commu-
nis devotionis nostrae erga B.mam Virginem Mariam, Matrem Salvatoris nostri Dei 
atque Matrem nostram. 

Unde mihi optimum videretur si diversae orationes modo veré positivo affer-
rentur ita ut meliorem textum redderent, tali tamen modo ut ab ómnibus Patribus 
approbari possent. 

8 

E X C . M U S P. D. VILLELMUS K E M P F 

Episcopus Limburgensis 

Caput de B. Virgine tum quoad contentum generalem tum quoad 
locum, quem in toto schemate obtinet, necnon quoad aspectum christo-
logicum placet. 

. . } Eo autem, quod hoc caput finis sit et corona totius schematis 
de Ecclesia, aspectus ecclesiologicus intensius ac pressius adlaboretur 
o por tere videtur? Liceat ea de re proponere quae sequuntur: 

1. Quoad n. 52 . . . 3 In isto prooemio, et quidem in paragrapho, c « ¿ 4 

titulus est « De B. Virgine et Ecclesia », nexus inter B. Virginem et 
Ecclesiam pressius insinuetur, et quidem eo sensu, qui evolvitur in n. 5 4 . 

2. Quoad n. 53. Cooperatio B. Virginis in oeconomia salutis, quae 
in isto numero modo histórico et quasi biographico describitur, indigere 
videtur ulteriore interpretatione theologica quoad indolem suam eccle-
siologicam. 

3. Quoad n. 54, paragraphum « De Maria, Ecclesiae typo ut Virgine 
et Matre ». In hac paragrapho exspectatur imprimis declarado, quonam 
sensu et ambitu B. Maria Virgo typum Ecclesiae exhibeat: Utique eo 
tantum sensu, quo Ecclesia in sua unione inseparabili et mystica cum 
Christo nihilominus contradistinguitur Christo, qui est principium et 
ideo elementum principale Ecclesiae, dum coetus fidelium fungitur ele­
mento complementario: puta igitur eo sensu, quo membra corporis 
mystici contradistinguuntur capiti, quo palmites contradistinguuntur viti, 
quo lapides vivi contradistinguuntur lapidi angulari, quo Nova Heva 
contradistinguitur Novo Adam, quo sponsa contradistinguitur sponso; 
uno verbo: eo sensu, quo Ecclesia contradistinguitur Christo tamquam 
eius « pleroma » secundum verba S. Pauli in Epístola ad Ephesios in 
capp. I et III.5 

In figura et persona B. Virginis Mariae modo admirabili fulgent 
omnia elementa Ecclesiae tamquam sponsae a Christo-Sponso redemptae 
et sanctificatae, et quidem tum ea elementa, quibus indiget Ecclesia uti 
sponsa adhuc in térra peregrinans, (puta eius fides ad salutem necessaria, 
eius spes viva, eius férvida caritas, eius erga Patrem caelestem filialis 
oboedientia et similia); tum etiam dignitas et pulchritudo, quae manent 
Sponsae Ecclesiae in consummatione eschatologica: Ecclesia caelestis erit 
enim reapse etiam Sponsa « sine ruga et macula », Sponsa sancta, Sponsa 
immaculata, Sponsa « gratia plena », sponsa participans victoriam et glo­
riam paschalem Sponsi, qui a mortuis resurrexit. 

4. Quoad n. 56 ... 6 Quoad ultimam paragraphum huius capitis, quae 
totum schema de Ecclesia concludit, verba graviora et veré conclusiva 
forsan 7 desiderantur. 

Commendandum esse videtur verbum faceré de pericopa in Apoca-
lypsi S. Ioannis in cap. 12 8 ubi describitur « Signum Magnum » in 
cáelo apparens. 

Haec pericopa, quamvis difficilis intellectu et interpretatione, tamen 
elementa quaedam aptissima continere videtur, quibus schema concludi 
et comprehendi posset: nempe elementum christologico messianicum, 
elementum ecclesiologicum, elementum eschatologicum necnon elemen­
tum mariologicum. 

Quidquid sit de explicatione scientifica istius9 textus ipse nexus 
inter mysterium Ecclesiae Matris et Sponsae et B. Mariam Virginem 
Deiparam, Sponsam Verbi, sine dubio haud obscure apparet, uti Patres 
testantur. Proinde, hac pericopa adhibita, Ecclesia appareret atque ful-
geret10 tamquam Signum Magnum Salutis, quae idea totum nostrum 
schema modo tam frugífero imbuit. Dixi. 

In textu scripto tradito: 1 Ex. 
4 cuius. 5 (cf. Eph. 1 , 2 3 ; 3, 19). 
12, 1 ss. 9 deest. 1 0 apparet apparet atque fulget. 

2 elaboretur oportet. 3 (Prooemium). 
6 (conclusionem). 7 deest. 8 Apoc. 

Moderator: Faveant Patres ad loca sua rediré ut procedi possit ad 
quartam suffragationem. 

E X C . M U S P. D . B O N A V E N T U R A L E O D E U R I A R T E B E N G O A 

Episcopus tit. Madaurensis, vic. ap. S. Raimundi 

Em.mi ac exc.mi Patres, dilecti Observatores et Auditores, 

Quotidie ad incipiendam sessionem huius Sacrosancti Concilii repo-
nitur cum magna sollemnitate in throno altaris « Sanctum Evangelium » 
ut ita ante oculos habeamus « Verbum Dei » quod est fons et origo, 
basis et fundamentum praecipuum, ideoque argumentum essentiale atque 
imprescindibile a quo non possumus deviare, omnium disceptationum 
nostrarum, atque ita simus authentici interpretes veritatis quam continet 
Verbum Dei, in quo est salus, vita et resurrectio nostra. 

Propterea ad loquendum de S. Maria Virgine videtur mihi, deberé 
inniti in argumento único et essentiali dato a Spiritu Sancto, saepe 
saepius: Maria Mater Iesu. Ergo Maria Mater Iesu est Mater Messiae, 
Mater Verbi Incarnati, Mater Redemptoris, Mater Mediatoris, Mater 
Salvatoris, Mater Christi, Mater Dei. Quae omnia sunt de fide, non ita 
autem quod sit Mater Ecclesiae, ñeque Mater Hominum, ñeque Mater 
Mysterii Ecclesiae, ñeque Mater Mystici Corporis, quae quidem quamvis 
certissima sint sed quia prima est Maria: Mater Iesu. 

Attamen in universo cap. V I I I de B. Maria Virgine Deipara, bis 
tantum ni fallor, adducuntur haec verba Spiritus Sancti et non ut argu­
mentum sed ut facta tantum. Cum sit omnis honor, gloria ac funda­
mentum dicendorum de B. Maria Virgine dato a Spiritu Sancto.1 

Agitur enim 2 de Iesu histórico qui natus est in Bethleem cuius 
Mater Maria de qua natus est Iesus, qui vixit in Nazareth cum Maria et 
Ioseph parentibus eius et erat subditus illis. Qui praedicavit Evangelium 
suum secutus ab apostolis quos elegit, et etiam a mulieribus quae 
secutae sunt eum a Galilaea usque ad Calvarium ubi stabat iuxta crucem 
Iesu Mater eius cum mulieribus. En norma vitae christifidelium: sequere 
Christum cum cruce usque ad Calvarium, i. e., cum sacrificio usque ad 
mortem. 

Hic Iesus historiáis quamvis mortuus est, resurrexit deditque disci-

9 

pulis suis praesertim apostolis mandatum antequam ascenderet in Caelum, 
dicens: Docete omnes Gentes. Et ut scirent non esse mortuum sed in 
aeternum vivere, omnemque historiam amplectere et esse super histo­
riam, subiunxit et ait: Ecce Ego vobiscum sum quotidie ómnibus diebus 
usque ad consummationem saeculi. Ergo Iesus historicus adhuc vivit, 
vita veré histórica et transcendentali in Cáelo ad salvandas omnes gentes, 
pro quibus ómnibus absque ulla exceptione venit in mundum et agit in 
mundo, nunc et semper, opus suum. Sic etiam Maria Mater Iesu, asso-
ciata operi illius, sicuti quando erat vocatus Iesus, Filius Ioseph et 
Mariae. Hoc opus Iesu transcendens non desinit Maria ñeque in cáelo, 
quia assumpta est in caelum, et Regnum Christi est etiam suum quia 
regnum sempiternum, et Maria semper et ubique est Mater Iesu, histo­
r i a et viventis, sicuti etiam ipsa Maria est histórica et vivens ad interpel-
landum semper pro nobis cum Christo Iesu. 

Denique Maria Mater Iesu est nexus inter Vetus et Novum Testa-
mentum, inter caelum et terram. Immo Maria Mater Iesu est filia dilec-
tissima Patris aeterni, Mater amantissima Verbi Incarnati et sponsa 
dilecta Spiritus Sancti. Uno verbo: est sacrarium Ss.mae Trinitatis.3 

Quando Deus uno ac4 indivisibili Decreto praedestinavit Incarna-
tionem Filii sui Unigeniti5 propter nos homines et propter nostram salu­
tem, decrevit etiam ut Maria esset cum suo libero consensu atque Fiat, 
Mater Iesu, i. e. Mater Verbi Dei Incarnati ac etiam Mater omnium 
hominum, i. e., mater veré et de facto oecumenica absque ulla exceptione, 
sed Maria constituta est etiam Mater praecipue Iudaeorum populi sui 
et praedilecti Dei, quia Ecclesia adhuc non erat fundata et quia cum 
Filio suo Iesu, ipsam postea fundavit. Est ergo Maria Mater Ecclesiae 
sed non unice, quia est Maria6 Mater Iesu... 7 etiam Mater Orthodoxorum, 
Mater Protestantium immo Mater Mahometanorum et omnium hominum 
etiam non christianorum per omnia saecula quia Mater Iesu. Et sicut 
Iesus pro ómnibus mortuus est ita Mater Iesu est omnium hominum 
Mater, sive fidelium sive infidelium. 

Conclusio. Confiteri ergo cogimur omnes qui christiano nomine glo-
riamur, sive catholici, sive protestantes, sive orthodoxi sive omnes cre-
dentes in Verbo Dei quod saepe saepius nos docuit in sancto Evangelio, 
Spiritus Sanctus: Maria Mater Iesu. Ergo admittenda est de Maria Matre 
Iesu, ea omnia quae decent Deo, et reicienda ea tantum quae dede-
ceant Deo. 

Ceterae conclusiones eruendae sunt ex hoc titulo fundamentali et 
único dato Mariae Virgini ab ipso Spiritu Sancto: Maria Mater Iesu. 

For san hic titulus posset esse huius cap. VIII de Maria Matre Iesu.s 

Dixi. 

Rogantur Patres suffragium exprimere per calamum magneticum nam 
si signum ponitur per alium calamum licet pretiosiorem, machina magné­
tica non operatur itaque labor gravior fit. Ergo, cálamo magnético qui 
praesto est in unaquaque sede. Et nunc lego quartam suffragationem fa-
ciendam. 

Videatis pag. 38 , n. 17: « Sicut enim Filius missus est a Patre, et 
Ipse Apostólos misit dicens: Euntes docete omnes gentes... Et ecce Ego 
vobiscum sum ómnibus diebus usque ad consummationem saeculi », et 
reliqua usque ad pag. 39 , ad verba: « Ita autem simul orat et laborat 
Ecclesia, ut in Populum Dei, Corpus Domini et Templum Spiritus Sancti 
totius mundi transeat plenitudo, et in Christo, omnium Capite, reddatur 
universorum Creatori ac Patri omnis honor et gloria ». 

Ergo placet an non placet hic textus? Suffragatio de integro capite, 
Patres venerabiles, fiet crastina. 

10 

R E V . M U S P. D. ANICETOS FERNANDEZ 

Magister generalis O. P. 

Venerabiles Patres, 

Cum em.mo card. D. Radulfo Silva et pluribus aliis mihi placeret 
ut textus huius capitis de B. Virgine remaneat quoad substantiam prouti 
est, salvis quibusdam emendationibus, quae illud perficere possunt. Ratio 
est quia si fit aliqua additio vel omissio substantialis excitaret multo 
maiores difficultates quam illae quae ex textu praesenti oriri possunt. 

Salva igitur huius textus substantia, vellem emendationem parvulam 
sed alicuius momenti proponere. 

In textu scripto tradito: 1 deest. 2 tamen. 3 deest. 4 aeterno et. 
5 Verbi unigeniti Filii sui. 6 Sed. 7 est. 8 deest. 

Secretarius generalis: Communico exitum suffragationis secundae de 
cap. I I schematis de Ecclesia. 

ínter Patres votantes 2 .202 
Dixerunt placet 2 .186 

non placet 12 
placet iuxta modum (suffragia nulla 

saltem pro hoc numero) . . . 2 
E t suffragia nulla simpliciter 2 

Secundum meum humile iudicium delenda est in n. 55 recommen-
datio jacta praedicatoribus secundum quam 1 B . Virgo non est praedi-
canda aequalis Christo Filio suo quia haec recommendatio videtur inutilis, 
infundata et iniuriosa. 

Mihi máxime placet quod Concilium hortetur « theologos verbique 
divini praecones, ut in singulari Deiparae dignitate consider anda sedulo 
abstineant ab omni falsa superlatione, quemadmodum et a nimia mentis 
angustia », sicut dicitur pag. 205} 

Sed post hanc declarationem nemo non videt quod verba supra indi-
cata sunt supervacánea, máxime si prae oculis habeatur universum hoc 
caput de B. Virgine indesinenter docere eamdem esse creaturam subdi-
tam Christo, a quo bona omnia, quae habet, accepit. Utquid igitur loqui 
iterum de hac re? 

Insuper, verba illa non parum detrahunt existimationi, quae theologís 
verbique divini praeconibus debetur: schema enim eis directe alloquitur. 
Et nunc quaeritur: estne nunc aut fuit umquam theologus praecove 
divini verbi ullus, qui doceat aut docuerit B. Virginem esse Filio suo 
aequalem? Potestne rationabiliter timeri ne in futurum theologi aut 
verbi divini praecones audeant dicere rem adeo absurdam? Quare itaque 
eis commendatur ut recedant ab excessu, a quo iam ipsimet longissime 
absunt? Si autem Concilium velit monere de periculo ficto, id ipsum 
erit eidem dedecori. Immo haec agendi ratio aperto dissidet ab aliis 
verbis monitoriis eiusdem schematis. Nemo ignorat numerum imaginum 
esse alicubi reapse abusivum. Schema vero abusum eiusmodi tangit mitis-
timis verbis ... 3, quae nos ex corde laudamus. Quare ergo in hac re, 
multo graviori, adhibet verba quae necessario laédent quamplurimos 
filios Ecclesiae devotos? 

Praeterea, expedit ut Concilium omnia mensuret et ponderet aequi-
tate, ne Ecclesia universa detrimentum aliquod patiatur. Inde a pluribus 
saeculis nonnulli, ab Ecclesia catholica seiuncti, catholicos improbarunt, 
quia, ut illi dictitabant, B. Virginem facerent Christo aequalem. Ecclesia 
tamen non solum huiusmodi catholicos non corripuit, verum et eisdem 
animum addidit, ut melius in dies concinerent mañanas laudes. 

Nunc autem, quin evenerit quidquam novi, Concilium reassumit 
incriminationem illam et eo ipso fatetur eamdem niti veritate. Et sic 
demum non deerit qui ad extremam perveniat conclusionem, i. e., quod 
catholici plurimi a recta fide deviarunt per plura saecula, Ecclesia ipsa 
probante atque laudante deviationem illam, et quod solum nunc tándem 
in Concilio fit reditus ad genuinam fidei veritatem, quam retinuerunt illi 
christiani ab Ecclesia seiuncti. Si Concilium proclamat, ut aequum est 
laudeque dignum, nolle se theologorum dissidentes opiniones aut assu-

mere aut improbare ... 4, multo magis debet idem abstinere a qualibet 
specie consociationis cum illis criminatoribus theologorum, máxime cum 
ii parati sint ad sequendas sacri Magisterii normas... 5 

Memoria sunt digna ea quae olim scribebat S. Petrus Canisius: 
« quotusquisque tam tardus et crassus omnisque verae pietatis rudis 
et imperitus erit, qui ad precandam Virginem hoc animo accedat, ut 
Matrem Christo vel exaequet vel anteponat, ñeque plus fiduciae, dilectio-
nis et reverentiae in Christo quam in sanctis ómnibus collocandum 
putet? »... 6 

Haec ergo recommendatio non solum non favet oecumenismo sed 
nocet. Dixi. 

In textu scripto tradito: 1 In cap. V I I I de B. Maria Virgine: a) delenda sunt 
ea quae dicuntur in n. 55, pag. 206, linn. 1-4, i. e. quod. 2 pag. 205, linn. 33-37. 
3 (cf. cap. V I I , n. 51 , pag. 185, linn. 10-15). 4 (n. 52, pag. 198, linn. 17-22). 
5 b) Propter easdem rationes delenda sunt verba quae theologos verbique divini 
praecones hortantur ut sedulo arceant quaecumque sive in dictis sive in factis 
fratres seiunctos in errorem circa veram Ecclesiae doctrinam inducere possent in 
re mariana (n. 55, pag. 206, linn. 5-7). Imprimis notum est ómnibus fratres 
seiunctos orientales summo gaudio excipere quidquid in laudem B. Virginis fit, cum 
optime sciant illud fieri propter Filium suum atque in eundem redundare. Ergo 
fratres illi seiuncti, de quibus est sermo in schemate, non possunt esse nisi illi 
qui pertinent ad Ecclesias e sic dicta Reformatione ortas. Aliunde nemo ignorat 
quam arete coniuncta sit cum protestantismo historia criminationis coaequandi 
B. Virginem cum Christo. Et ideo, in contextu, monitum hoc non offendendi fra­
tres seiunctos in idem redit cum monito priore, de quo egimus. Quapropter eaedem 
rationes, quae allegatae fuerunt ad postulandam deletionem illius, ostendunt, 
quod oportet hoc alterum delere etiam. 6 (De Maria Virgine incomparabili, 
5, 12, in Bourassé, Summa áurea, IX, 145-123). 

Secretarius generalis: Communico exitum tertiae sufíragationis circa 
cap. II. 

Praesentes votantes 
Dixerunt placet 

non placet 
placet iuxta modum 
(votum nullum ut dictum est pluries). 

2 .099 
2 .048 

48 
1 

Suffragia nulla 2 

Ergo etiam hic textus placuit. 

1 1 

E X C . M U S P. D. PRIMUS GASBARRI 

Episcopus tit. Tennesiensis 

Venerabiles Patres, 

Quae praeclara dicta audivimus a Patribus de Ecclesia Christi 
disceptantibus, manifestó enuntiant momentum ecclesiologicum, in ho­
dierna Ecclesiae vita, B. Virgini tributum. Quocirca, dignum quod note-
tur, placitum est ipsum a Patribus expressum de schemate B. Virginis 
Ecclesiae Matris schemati Ecclesiae Christi, intitulatione ipsa renuntiata,1 

cooptando. Quod evenit. Verum si ecclesiologice B. Virgo consideretur 
dicenda est potius, utpote Ecclesiae membrum nobilissimum, filia Eccle­
siae primogénita; christólogice solum 3 considerata, ipsa, cum sit Christi 
physici et consequenter Christi mystici mater, mater dicenda est Eccle­
siae. Nam maternitas Ecclesiae maternitatem Mariae appellat cum origi-
nem ex divina Verbi Incarnati maternitate ultimo 4 derivet. Quae inge­
nióse, saec. ix , forte primum, Paschasius Robertus expressit, affirmans 
Mariam esse « collum » mystici corporis ... 5. Scil. persona et munus 
Deiparae nequeunt expedid si perpendantur solum 6 sub aspectu eccle-
siologico, seu fundata mariologia appellat Christum totumque ordinem 
hypostaticum. 

Eorum aliqui qui operam navant oecumenicam, sic dictum queruntur 
maximalismum in theologia mariali, quasi Maria ad omnium unionem 
cum Christo exstet murus seu obstaculum, praeferentes minimismum 
quemdam marialem ut cum fratribus variarum confessionum dialogus 
introducatur fructuosior et compositio partium tándem fíat in unum. 

His adducti oecumenicis rationibus inter ipsos catholicos non desunt 
qui de nonnullis capitibus Mariologiae non dogmatice definitis — puta 
B. Virginis mediationem eiusque in oeconomia salutis cooperationem — 
velint silentium observare? obliviscentes motioni oecumenicae Mariam 
Ecclesiae Matrem numquam obfuisse sed profuisse semper. Iure igitur 
Ioannes X X I I I fel. rec. in Constitutione Apostólica Celebrandi Concilii 
Oecumenici Mariam caelestem proclamans Concilii Patronam enixe hor-
tatur8 omnes ut fautricem christianae unitatis pro felici exitu Concilii 
precibus compellant. 

His praemissis, quae sequuntur videntur dicenda. 
1. Munus Ecclesiae praecipuum est integre fideliterque depositum 

fidei custodire et enuntiare. Quod, ne specie quidem, ordinem caritatis, 
quae dissentientibus debeatur, violare dici potest. Ad rei veritatem quod 

attinet, historice demonstratur contrarium, nempe dogmaticis definitio­
nibus marialibus, quae auspicatae cum Ecclesia unioni immerito adversae 
potuissent consideran, prolatis, motionis oecumenicae exsuscitatio subse-
quuta est, quia Mariae, orthodoxae fidei custodis et fautricis christianae 
unitatis, est omnium, quos materna genuit caritate, unionem perficere. 
Hoc evenisse profecto paucos post annos a dogmática Immaculatae Con-
ceptionis definitione et inde quasi immediate post in Caelum Assumptio-
nem Mariae Virginis definitam, compertum est. 

At, duabus doctrinis praedictis solemniter definitis, orta est in Eccle­
sia motio de universali gratiarum mediatione Mariae proclamanda. Tune 
res per dispositum Pontificis considerata est, sed, propter dissensum 
inter commissiones theologorum, hinc hispanam et belgicam illinc roma-
nam affirmantem certo probari non posse quae ab aliis de concursu 
immediato et directo Mariae ad opus redemptionis obiectivae et de sensu 
tribuendo propositioni asserenti dari nullum gratiae donum hominibus 
absque Virginis Mariae interventu directo vel indirecto, propter hunc 
dissensum, dico, res dilata est ad tempus opportunum. 

Sed ... 9 nunc quaeri posset10 an hoc tempus opportunum advenerit, 
quum, in documentis Concilio apparando editis, ad huius doctrinae pro-
clamationem invocandam personet frequens et quasi unanimis 11 Episco­
porum vox. Cui si aures praebeamus oportet, nemo, propter sibi pro­
priam de oecumenismo opinionem, minus aequo motionem marialem 
plurimorum Ecclesiae Pastorum faceré potest. 

Quae proinde in pag. 202 s. schematis asseruntur, quasi tamen obiter 
et forte nimia quae exaggerata apparet circumspectione, de Maria Media-
trice, consensum nequeunt non obtinere. Immo motionem amplioris 
proclamationis tituli quo Maria dicitur condecoran haec suscitant.12 

2. Doctrina mariana nunc suum obtinet locum in constitutione de 
Ecclesia. Id etiam confirmat quod dici consuevit universam 1 3 theolo-
giam fieri ecclesialem, at forte imminet ex hoc14 periculum in alium 
conformandi tractatum de Ecclesia.15 

Suspicabar vero dici maiora dum, hinc inde in aula, doctrinalia argu­
menta, quae in specialibus tractationibus dogmaticis oferendi mos est,16 

quasi proponuntur pertinentia ad tractatum de Ecclesia. Qui tractatus 
si olim assumebatur sub aspectu dogmático, . . ." inde apologético, ... 1 8 

iterum nunc dogmático et pastorali, non tamen área pro disputationibus 
de theologia universa,19 ut apud reformatores accidit, considerandus est. 
Congruentem dogmatis propositionem tándem hic modus offendet.20 

Quum de B. Virgine in schemate de Ecclesia tractare placuisset, exitus 
hic fuit: textus qui proponitur ut emenda tus forte in meliorem non est 
mutatus, scil. qui offert excursum biographicum 21 B. Virginis, cui accedit 

34 

exhortado paraenetica et inde emphatica perorado,22 devotioni marianae 
fovendae útiles et indoli schematis adhaerentes, sed disputationi quae 
de quaestione Mariali a Concilio desiderahatur non omnino accommo-
datae* 

Assumet forte quídam ipsius verba textus scil. « Concilium non in 
animo habet quaestiones adhuc disputatas dirimere ». Bene quidem. At 
non aequale criterium quaestionibus utique adhuc disputatis sed iamiam 
sufragandis reservatur quae in cap. III eiusdem schematis continentur.2* 

Praetereunda non fuisset occasio Concilii25 ad inquirendum in quae-
stionem, quae dicitur, marialem, cum aetas nostra indubiis indiciis mariali 
índole esse videatur et mariologia catholica non — ut quídam audent 
afirmare — crisim in hodierna Ecclesiae vita constituat, sed potius, 
ipsorum iuxta reformatorum placita, synthesim a theologia ... 2 6 protestan-
tium discriminum vel dissentionum, et salutem populi periclitantibus 
aferat ut iam Innocentius Papa Hungariae fidelibus praenunciabat verbis 
illis acrosticis quae fuerunt famosa: « Budae Virgo dabit auxilium », et 
hesterna die audivimus non siccis oculis nec immotis visceribus a dignis-
simo Polonorum Primate. 

Hunc sermonem non producam sed nemini displiceat propositum de 
quo diudicaturi sint ipsi suo prudenti arbitrio Patres me carptim in 
dicendo protulisse.21 

In textu scripto tradito: 1 anno superiore. 2 deest. 3 vero. 4 deest. 
5 Et Richardus a S. Laurentio ita rem explicat: « Quia sicut eolio mediante descen-
dit in corpus quidquid sit ei necessarium medicinae, cibi et potus et huiusmodi, ita 
per Mariam descendit Filius Dei, qui veré est medicina, cuius caro et sanguis veré 
est cibus et potus, quia per Mariam panem angelorum manducavit homo in sacra­
mento altaris ». 6 deest. 7 silentium observent. 8 adhortatur. 9 for­
te. 1 0 potest. 1 1 ne dicam assidua. 1 2 deest. 1 3 totam. 1 4 deest. 
1 5 aliud fingendae de Ecclesia disputationis. 1 6 offeruntur. 1 7 et. 1 8 et. 
1 9 in universum. 2 0 hic modus certo offenderet. 2 1 offertur excursus biogra-
phicus. 2 2 indubie. 2 3 utilis sed conciliari disputationi haud satis forte 
accommodata. 2 4 deest. 2 5 quae instat. 2 6 fratrum. 2 7 deest. 

12 

R E V . M U S P . D . A L F O N S U S M . M O N T A 

Superior generalis Ord. Servorum Mariae 

Venerabiles Patres, 

Concedatis mihi aliquas animadversiones in prooemium istius 
cap. VIII « De Beata »; solummodo aliquas, cetera secretariae consi-
gnavi.1 

Prima animadversio. ...2 In hoc ... 3 prooemio periodus adest ubi pro-
positionum ordo et theologicarum rationum nexus sat obscurus dicendus 
est: periodus nempe quae pergit a lin. 22 (sic dicit: « A Filio suo subli­
miore e t c . . ») usque ad lin. 29 . . . 4 

Nec omittendum censeo circulum vitiosum quosdam lectores ibi 
advertere posse. Nam verba illa: « hoc summo muñere ac dignitate 
ditatur » facile referri possent supradictae maternitati erga Deum ac 
Redemptorem ... 5; ideoque ita, legendo, intellegere possent: « Hoc sum­
mo muñere ac dignitate (i. e. divinae maternitatis) ditatur ut sit Genetrix 
Dei Filii »: quae profecto circulum vitiosum includunt... 6 

Quapropter consulens perspicuitati, proponerem textum:1 « Singulari 
propterea omnipotentis Dei privilegio, intuitu meritorum Christi Iesu 
sublimiore modo redempta fuit ac tantae gratiae plenitudine ditata, ut 
praedilecta sit eiusdem Patris Filia, dignissima Filii Dei Mater Eique 
arcto et indissolubili vinculo unita, necnon Sancti Spiritus sacrarium, ac 
proinde ómnibus aliis creaturis, caelestibus et terrestribus, longe ante-
cellit »... 8 

Animadversio secunda.9 Relate ad eumdem n. 52 , pag. 197, lin. 29 
(verbis « Simul autem e t c . . ») ad pag. 198, lin. 9 (... prosequi sem­
per e t c . . » ) . . . 1 0 

1. Prorsus mirum est allatum S. Augustini locum (De Sancta virgi­
nitate, n. 6) suis primis momentosis et ad rem facientibus verbis mutilum 
esse ac si auctores textus emendati timerent asserere B. Mariam esse 
omnium « membrorum matrem », vel ipsius spiritualem maternitatem 
modo tantummodo vago adumbrare vellent. 

Cum vero S. Augustinus aperte dicat {lego verba " ) : « (Maria) mater 
quidem spiritu non Capitis nostri..., sed plañe mater membrorum eius, 
quod nos sumus, quia cooperata est caritate, ut fideles in Ecclesia nasce-
rentur, quae illius Capitis membra sunt... », patet ipsius S. Doctoris 
mentem nedum restrictam sed forsan alteratam evasisse. 

Unde concludimus locum S. Augustini aut prorsus auferendum aut 
integre apteque ponendum. 

2. Ea quae de « filiali pietatis affectu » in fine dicuntur (cf. pag. 198, 
linn. 8-9) non possunt referri ad B. Virginem quatenus est « supereminens 
prorsusque singulare membrum Ecclesiae », sed ad eam quatenus est 
« membrorum mater ». Filiatio connotat maternitatem}1 Haec igitur verba 
transferenda censeo ubi locus ponitur S. Augustini spiritualem materni­
tatem Mariae extollentis. 

3 . Praeterea, cur non dicitur B. Mariam Virginem esse Ecclesiae 
typum et exemplar etiam qua spiritualis mater, ut idem Augustinus in 
Sermone 191, et non tantum qua supereminens membrum, et ex tenore 

textus emenda ti? Hac de causa, mea sententia, omnino adiungendum 
esset:" « utroque sub respectu... Ecclesiae typus et exemplar »... 1 4 

Denique formula « catholica Ecclesia, a Spiritu Sancto edocta » in 
Conciliorum documentis valde solemnis est, ideoque rebus difficilioribus 
statuendis vel vindicandis reservata, ut e. g. ex Decretis Communionis 
sub única specie ... 1 5, existentia Purgatorii (cf. D E N Z . 1 6 ) . . . " 

Ideoque praedictam formulam (« a Spiritu Sancto edocta ») transfe-
rendam puto ad locum ubi Concilium intentum suum notis 1 8 solemniter 
declarat. Quapropter totus textus sic aptaretur 1 9 : « Simul autem cum 
ómnibus hominibus salvandis in stirpe Adam invenitur coniuncta, immo 
" spiritu ... plañe mater est membrorum Capitis, quod nos sumus, quia 
cooperata est caritate ut fideles in Ecclesia nascerentur, quae huius 
Capitis membra sunt " ; ideoque catholica Ecclesia eamdem B. Virginem 
filiali pietatis affectu se prosequi semper professa est. 

« Maria autem ad ipsum Ecclesiae Corpus pertinet non solum ut 
spiritualis Mater sed etiam ut membrum, supereminens tamen prorsusque 
singulare; et, utroque sub respectu, eiusdem Ecclesiae typus et exemplar 
spectatissimum salutatur. 

« Ideo Sacrosancta Synodus etc. ... ». 
Ultima animadversio indolis generalis™ Ad cetera autem quod attinet 

in toto cap. V I I I contenta, ne vos, venerabiles Patres, taedio afflciam 
repetendo quae alii in hac aula iam dixerunt, sufficiat dicere me una cum 
ómnibus Patribus Conciliaribus Ordinis Servorum B. Mariae Virginis, 
perfecte adhaerere ómnibus observationibus ac propositionibus quae in 
hac aula sapientissime prolata sunt ab em.mis card. Ruffini, Wyszynski 
et Suenens 2 1 necnon ab exc.mis DD. Conrado Mingo et Rendeiro.22 

Mea enim humili sententia, venerabiles Patres, est23 inusitatum, ne 
dicam iniuriosum fieri2* Ecclesiae Traditioni, Patres in Concilio Oecu­
menico adunatos parvi faceré doctrinam a Summis Pontificibus tot authen-
ticis documentis prolatam circa B.mam Virginem Mariam. Gradas. 

In textu scripto tradito: 1 deest. 2 (n. 52, pag. 197, linn. 11-17). In textu 
priore dará et opportuna aderat distinctio inter adorationem Deo debitam et vene-
rationem Virgini tribuendam; et in eodem textu iure ponebatur « etiam »: « . . . Chri­
stum Caput... adorantes... memoriam etiam venerentur oportet " imprimis glo-
riosae semper Virginis Mariae " ». Hanc distinctionem resumendam esse censeo, 
ita tamen ut adoratio dirigatur ad Patrem, iuxta vulgatum usum sive biblicum 
sive liturgicum. Ad vitandum insuper omnem confusionis possibilitatem inter 
prooemii initium et locum meo iudicio emendandum, ubi dicitur « Ecclesia, quam 
Dominus ut corpus suum constituit... », addendum puto determinationem « Iesus » 
et ita dicerem: « Ecclesia, quam Dominus Iesus... ». Sub luce harum animadversio-
num textum isto vel aptiore modo emendandum censeo, scil. « . . . Ecclesia, quam 

Dominus Iesus ut corpus suum constituit, et in qua fideles eidem Christo Capiti 
adhaerentes atque cum ómnibus sanctis eius communicantes ac per ipsum, cum 
ipso et in ipso aeternum Patrem adorantes, memoriam etiam venerentur oportet 
" imprimís gloriosae semper Virginis Mariae, Genetricis eiusdem Dei et Domini 
nostri Iesu Christi..." ». Animadversio secunda (n. 52, pag. 197, linn. 22-29). 
3 ipso. 4 (« longe antecellit... »). 5 (cf. linn. 18-22). 6 Possibilitas 
igitur huius erroneae lectionis esset profecto semovenda. 7 Perspicuitati con-
sulens, ita textum emendarem. 8 In hac emendatione, ut ómnibus patet, 
fideliter propositas est nexus idearum Bullae dogmaticae Inefabilis Deus et ordo 
trinitarius, ut ibi invenitur. 9 Animadversio tertia (n. 52, pag. 197, lin. 29 ad 
pag. 198, lin. 9) . 1 0 non pauca advertenda videntur. 1 1 deest. 1 2 deest. 
1 3 puto. 1 4 4 . Tándem virtutibus fidei et caritatis in quibus B. Virgo dicitur « ty­
pus et exemplar spectatissimum » (pag. 198, linn. 6-7) addenda saltem videtur virtus 
theologica spei; vel, quod mihi magis placet, omittatur hic mentio tum fidei tum 
caritatis, ita ut absolute dicatur Maria esse typus et exemplar spectatissimum Eccle­
siae, nulla addita specificatione in prooemio. 5. 1 5 (DENZ. 1726 iuxta novis-
simam editionem). 1 6 (ibid. 1820). 1 7 apparet. 1 8 satis. 1 9 His 
ómnibus praemissis, textum ita aptarem. 2 0 deest. 2 1 deest. 2 2 deest. 
2 3 deest. 2 4 videretur. 

Animadversiones additae: 

Ad n. 53, pag. 198, linn. 35-37. In textu emendato deest nunc verbulum 
« praesertim », quod in textu priore advertebatur; introducta est autem formula 
« ut oportet ». 

Nihil contra hanc suppressionem et additionem dicimus; advertimus tamen 
verbulum « praesertim » doctrinam quamdam intrinsecam secumferre, quae proinde 
cecidit; formulam vero « u t oportet» indolis esse posse tantummodo iuridicae 
seu meram iussionem externam significare. Doctrinam illam, quam diximus « in­
trinsecam », hanc esse putamus: primaeva documenta, iam in seipsis inspecta, 
proferre Redemptoris Matrem, praesertim autem « si sub luce ulterioris et plenae 
revelationis considerantur ». 

Mea sententia textum ita aptarem: « ...praesertim si primaeva documenta, ut 
oportet, sub luce ulterioris et plenae revelationis considerantur, qualiter in Ecclesia 
leguntur ». 

Ad n. 53, pag. 199, linn. 24-25. «Mirum non est apud Sanctos Patres 
usum invaluisse »: forsitan opportune addi posset: « aliosque venerabiles Eccle­
siae scriptores », ut totius « venerandae traditionis » (pag. 198, lin. 28) conspectus 
significetur; atque hic etiam congruenter explícita mentio inserí possit privilegii 
Immaculatae Conceptionis, emendato, ut sequitur, textu, vel alio meliori modo: 
« ... mirum non est apud Sanctos Patres aliosque venerabiles Ecclesiae scriptores 
usum invaluisse quo Deiparam appellarunt totam sanctam et ab omni peccati (in 
textu legitur peccato, certe ob typographicam mendam) naevo, immo et ab ipsa 
originali labe immunem... ». 

Ad n. 53, pag. 199, lin. 36. « Filia Adam »: melius accuratiusque dicendum 
« privilegiata filia Adam »; nam Maria, antequam Mater Iesu fieret, non erat sim­
pliciter una e filiabus Adam, « cum fuisset — ut ipsis verbis textus emendati utar — 
a Spiritu Sancto plasmata ac nova creatura » (pag. 199, linn. 27-29). 

Ad n. 53, pag. 200, linn. 30-31. « ...pastoribus et Magis laetabunda osten-

dit »: Ad iterum adumbrandum salutis munus cui B. Virgo cooperata est, con-
gruenter introducerentur quaedam verba ex Evangelio deprompta, sicque textus 
aptari posset: « . . . pastoribus et Magis, qui divinum Infantem proni adoraverunt, 
laetabunda ostendit » (Mt. 2, 11). 

Ad n. 53, pag. 200, linn. 36-42. His aliñéis clauditur brevis periodus ubi 
quater vox « eius » recurrit et nonnulla alia advertuntur, non sine elegantiae iactura; 
ideoque textus ita fortasse aptari posset: « Puerum Iesum deperditum et cum do-
lore quaesitum, Eius parentes in templo invenerunt in his, quae Dei Patris erant, 
occupatum; Fila autem verba non intellexerunt, omnia vero haec mater in corde 
suo meditabunda conservabat ». 

Ad n. 53, pag. 201, linn. 2-12. Nonnulla, hanc quoque circa periodum, ad-
vertenda videntur. Adverbium « Durante » in bonis latinitatis lexicis prorsus de­
siderátum Vox autem « signanter » non plañe respondet evangelicae narrationi, 
in qua aliae personae signanter apparent, v. g., Petrus ceterique apostoli; non ita 
autem dicendum est de humillima Iesu Matre. 

Verba tándem « misericordia permota » minus bene eliguntur, nam vox « mi­
sericordia » incongruenter adhibetur ubi non agitur de interventu erga spiritualiter 
miseros aut in materialibus indigentes; coniunctio autem verborum « misericordia 
permota », elegantia carere videtur. 

His praemissis, hoc aliove meliori modo textum emendandum arbitrar: « Dum 
Iesus publicam vitam ageret, Eius Mater haud raro apparet; in initio quidem, 
cum ad nuptias in Cana Galilaeae primum effusionis gratiae messianicae signum, 
suo induxit materno interventu. Dum vero, evangelicae praedicationis decursu, Re­
gnum caelorum ultra carnis sanguinisque rationes et vincula divinus Magister 
extolleret, ac Dei verbum fideliter audientes et custodientes beatos diceret, hos 
inter omnes, ipsius Genetrix principem procul dubio obtinuit locum ». 

Ad n. 53, pag. 201, linn. 12-18. Si comparetur doctrina harum alinearum 
textus emendati, ubi máxime agendum esset de muñere B. Mariae Virginis in 
oeconomia salutis, cum ipso textu priori et signanter cum momentosis atque ad 
rem facientibus documentis pontificalibus, eorumque probatis fontibus, statim 
apparet inexplicabilis quaedam pauperies, regressio et decurtatio (numquid sufficit 
dicere « immolationi amanter consentiens »?) ; ideoque in hac mea emendatione, 
praeter quasdam mutationes elegantiae causa inducías, ad Pii XI I Encyclicas Lat­
ieras Mystici Corporis Christi redeundum puto, depromptis ex eodem textu fere 
ad litteram verbis, quorum quaedam iam inveniebantur in priori Concilii textu: 
« Generosae autem Matris cum Filio Redemptore arctissima unió tune máxime 
enituit, cum non sine divino consilio iuxta crucem stetit, ita Unigénito suo 
condolens ut Victimam de se genitam, una cum transfixi cordis sui holocausto, 
nova veluti Eva, per Ipsum, pro ómnibus Adae filiis, miserando eius lapsu foe-
datis, Aeterno obtulerit Patri ». 

Ad n. 53, pag. 201, linn. 18-21. « ... fidelium figurae » ita simpliciter in textu 
legitur, at iuxta nonnullorum Patrum ac Summorum Pontificum loquendi mo­
dum plenius veriusque dicendum videtur: « fidelium, immo et omnium hominum 
figurae ». 

SufEciat hic referre auctoritates Leonis X I I I ac Pii XI : « In loanne autem, 
quod perpetuo sensit Ecclesia, designavit Christus personam humani generis, 
eorum in primis qui sibi ex fide adhaerescerent... » (LEO X I I I , Adiutricem populi). 
« ... Maria, quae, cum homines universos in Calvaría habuerit materno animo suo 

commendatos, non minus eos fovet ac diligit, qui se fuisse a Christo Iesu 
redemptos ignorant, quam qui ipsius redemptionis beneficiis fruuntur feliciter » 
(Pius XI, Rerum Ecclesiae). 

Ad n. 53, pag. 201, linn. 29-31. «...donum Spiritus», plenius iuxta Evan­
gelii (Le. 1, 28) et Actuum textus (Act. 2, 1-4), dicendum videtur: « ... Mariam... 
implorantem Sancti Spiritus adventum, quo erat plena quique ipsam in Annuntia-
tione obumbraverat ». 

Generalis animadversio in cap. VIII. Contra universum cap. V I I I , de Dei­
para, ita obiici posset. Nemo asserere valet marialia Ecclesiae universim sumptae, et 
signanter Romanorum Pontificum, documenta minori gaudere auctoritate quam 
sacri huius Concilii mariologicum caput; asserendum econtra esset praesertim su­
premos Christi Vicarios ampliora et clariora tradidisse ac tradere quam Concilium 
Vaticanum I I . 

Qui ergo, in Ecclesia catholica vel extra ipsam positus, plenam de Virgine 
addiscere doctrinam cuperet, ipsi incessanter respondendum erit deprompto si­
gnanter ex Romanorum Antistitum documentis doctrinae marialis compendio. 

Nec dicatur Petri successores fontibus uti minoris auctoritatis quam sacro­
sancta Vaticana Synodus, eo quod Vaticanum Concilium fere unice Bibliam anti-
quioresque Patres in re mariologica adhibeat, dum Romani Antistites etiam at 
praesertim, ut in re de Immaculata Conceptione et Assumptione liquido patet, 
ad Ecclesiae universalis consensum recurrunt, seu ad singularem catholicorum an­
tistitum et fidelium conspirationem, ab antiquis temporibus ad nostra usque 
témpora Spiritu Sancto afilante in dies servatam ac progredientem, quam conspi­
rationem praebere dicunt universalis ordinarii Ecclesiae Magisterii doctrinam 
concordemque christiani populi fidem, per semetipsam ac ratione omnino certa, 
ab omnibusque erroribus immuni, manifestantem aliquod doctrinae caput veri­
tatem esse a Deo revelatam in eoque contentam Divino Deposito quod Christus 
tradidit Sponsae suae fideliter custodiendum et infallibiliter declarandum; quod 
profecto Ecclesiae Magisterium praesidío Spiritus veritatis, atque adeo sine ullo 
prorsus errore, revelatas adservat veritates omne per aevum puras et integras 
easque in dies penetrat et clarificat, atque pressius uberiusque proponit. 

Cur ergo Concilium Vaticanum I I , saltem hucusque, scilicet in praesenti ca­
pitis forma, salvo meliori iudicio, ad solos fere inspiratos libros atque antiquos 
Patres recurrit, fere nullo habito respectu ordinarii et universalis sanctae Dei Ec­
clesiae Magisterii? Etenim in priori textu nec habebatur explícita ipsius dogmatis 
de Immaculata Conceptione mentio; in textu autem eméndate apparet quidem, 
at extra proprium locum; de Mediatione vero, deque cooperatione ad Redemptio-
nem et Maternitate spirituali, modo adhuc satis vago sermo fit. 

Ego Ordinis Servorum prior generalis et Facultatis Theologicae « Marianum » 
de Urbe magnus cancellarius, humiliter peto an in re theologica, et signanter 
mariologica, hisce novis methodologicis principiis et rationibus se gerendi uten-
dum sit, relictis illis quae supra protulimus ex Constitutione dogmática Dei Filius 
Concilii Vaticani I et ex Constitutione dogmática Pii Papae XII Munificentissi-
mus Deus. 

Ut ergo huius Concilii doctrina marialis magis valeat quam Summorum Pon­
tificum documenta, necesse esset quod dum Pontífices exponunt vel declarant, 
Concilium Vaticanum II definiat, vel saltem parvam veluti Fidei Professionem (ad 

instar Symboli Apostolici vel Nic.-Constantinopolitani) conficiat circa Virginem 
Deiparam, explicite determinans huius Professionis valorem, asserens scilicet supe-
riorem esse, quam auctoritatem expositionum aut declarationum hucusque la-
tarum. 

13 

E X C . M U S P. D. RAPHAEL GARCÍA Y GARCÍA D E CASTRO 
Archiepiscopus Granatensis 

Venerabiles Patres, 

Loquor nomine plus quam 80 episcoporum Hispaniae et aliarum 
nationum. 

Laudanda videtur, in primis, expositio de B. Virgine Maria per 
commissionem conciliarem redacta, et in schemate de Ecclesia inserta. 
Notandum tamen est, textum priorem de B.ma Virgine Maria de novo 
confectum fuisse, et non mere aptatum, ut iam dictum est in hoc amplis-
simo coetu} 

Desideratur ergo 2 ut in schema titulus marianus « Mater Ecclesiae » 
clare inseratur. Videtur enim ille titulus a Concilio omitti non posse. 

Titulus quidem « Mater Ecclesiae » a Summo Pontífice Paulo V I 
in primo anno pontificatus sui iam ter proclamatus est; quinquies vero 
a Ioanne X X I I I felicis recordationis3 in quinqué annis sui pontificatus; 
et prius ab alus Summis Pontificibus (ut Benedictus XIV, Leo X I I I , 
S. Pius X, Benedictus XV) ... 4. 

Ita, ut unum exemplum idque perspicuum adducam, audiamus Sum­
mum Pontificem Paulum V I in hac ipsa aula conciliari loquentem et 
cum expressa allusione ad nostrum schema firmiter dicentem: « Spera-
mus Synodum quaestionem de schemate circa B. Virginem optimam, 
quae possit, habituram esse enodationem... ita ut nomine Matris Eccle­
siae eam possimus ornare » ...5. His exsistentibus publicis invitationibus 
ac directionibus, nec obscuris nec dubiis nec levibus, populus christianus 
non potest non sperare Concilium reapse titulum illum admissurum. 

Praeterea, cum talis titulus radices prorsus traditionales habeat et 
perspicua fundamenta theologica, omnino censemus relationem Mariae 
ad Ecclesiam non adaequate exprimí, si solum dicatur eam membrum 
« supereminens prorsusque singulare Ecclesiae » aut « typus et exem­
plar », esse, sed prorsus requiri eam Matrem Ecclesiae confiten... 6 

Huius doctrinae altas et profundas radices considerare breviter volu­
mus, omni qua possim brevitate1 

A. Et quidem primo in traditione antiquissima. S. Irenaeus docuit 
« recapitulationem », iuxta quam Maria uti Nova Heva cum Christo 

Adam Secundo, sociata fuit; unde genus humanum quod « per virginem 
morti adstrictum est, per Virginem salvatur »... 8 

Augustinus dixerat, ut nuper audistis,9 Mariam cooperatam fuisse 
ut fideles in Ecclesia nascerentur, i. e., ut nasceretur ipsa Ecclesia; quia 
fideles non separatim et disgregati regenerantur, sed ut corpus compactum 
et connexum Ecclesiae et Christo iungimur. 

Itemque S. Leonis habemus nobile cogitatum: Natalis Capitis, natalis 
est Corporis Christi mystici. 

Iure mérito S. Pius X, omnes nos spiritualiter natos fuisse ex Maria 
docuerat, quando Christus, Caput nostrum, ex eo virginaliter est natus. 

Certo certius: decretum necessitudinis 1 0 Verbi Incarnati cum homi­
nibus seu nostram ad Christo incorporationem pendent a solo Deo. 
Decreti autem efectio 1 1 ad effectum non est perducta sine consensu et 
cooperatione Mariae. Si quis in mysterio incarnationis radicaliter videat 
mysterium Ecclesiae, sciat Ecclesiae initium a Maria penderé. 

B. Si autem « mysticum Christi Corpus, aiebat Pius X I I , 1 2 e scisso 
Corde Servatoris nostri natum », i. e., in Calvario consideremus, ibi 
etiam Maria « quae corpore erat nostri Capitis mater, spiritu facta est, 
ob novum doloris gloriaeque titulum, eius membrorum omnium ma­
ter »... 1 3 

Habemus igitur quod, novo titulo, Ecclesia vel in suo primo esse 
pendet a Maria... 1 4 

Ñeque ad haec obiiciatur Mariam non posse dici Ecclesiae Matrem 
eo quod non sit causa principii vitalis supernaturalis in Ecclesia, nempe 
gratiae sanctificantis. Nec principium vitale naturale creatur a patribus; 
nec gratia (principium nempe 1 5 vitae supernaturalis) fit a Maria. Voluit 
tamen Deus quod animae creatio penderet a patribus, in suo ordine 
et causalitate; voluit pariter 1 6 quod hominum regeneratio in spiritu per 
Christum, ab ipsa incarnatione, penderet a Maria. Misit enim filium 
suum factum ex muliere, a Maria nempe, uti venerabilis auctor noster 
mozarabicus dixit, « sciente, sen tiente et consentiente ». 

En ergo verissimae inter Mariam et Ecclesiam relationes: Maria 
redempta est a Christo, est excellentissimum Ecclesiae membrum, per-
tinet ad Ecclesiam. Sed praeter «immanentiam», agnoscimus item 
« transcendentiam »: Maria est supra Ecclesiam, uti Ecclesiae verissima 
Mater, Regina et Mediatrix, analógico modo ac dicimus de Christo qui 
ad Ecclesiam pertinet (sine Christo ne quidem concipi potest Ecclesia), 
sed est Ecclesiae auctor, Rex, Caput et Redemptor. 

Omitto cetera et secretariae tradam. Et concludo.17 

Omissio ergo 1 8 huius tituli Matris Ecclesiae 1 9 agendo de B. Virgine 
Maria timeo ne fieri possit sine aliqua 2 0 irreverentia in Pontífices Roma-

nos, nec sine vero detrimento devotionis, verissimae et solidae devo­
tionis, apud fideles in mundo hodierno!1 

Quando magisterium Pontificium ad actualem gradum pervenit, aut 
de B. Virgine Maria silendum est, aut de ea sicut Romani Pontífices 
loquuntur loquendum. Praesertim post paginam ardore mariali plenam, 
nostri St.mi Pauli VI in litteris encyclicis Ecclesiam suam11 Dixi. Gratias. 

In textu scripto tradito: 1 Propositum enim Patrum conciliarium ita expli­
cite in suffragio conciliari diei 29 octobris 1963 ad litteram proponebat: « u t 
schema de B. M. V. Matre Ecclesiae ita aptetur, ut fíat cap. VI schematis de Ec­
clesia. Unde tantum mera adaptado et minime nova confectio desiderabatur. 
2 Valde desideratur insuper. 3 deest. 4 (PAULUS V I , cf. A.A.S., 55, 
1963, pp. 873, 1039; 56, 1964, p. 37; IOANNES XXIII , A.A.S., 51 , 1959, p. 731 ; 
52, 1960, pp. 52 s, 280; 53, 1961, pp. 35, 505; BENEDICTOS XIV, Bulla Glo-
riosae Dominae, Bullarium Román. 2, p. 428; LEO X I I I , ene. Adiutricem populi, 
Acta Leonis XIII, 15, p. 308; S. Pius X, ep. Ex ómnibus locis, A.A.S., 6, 1914, 
p. 376; BENEDICTOS XV, ene. Fausto appetente die, A.A.S., 13, 1921, p. 334). 
5 (PAULUS VI , cf. A.A.S., 56, 1964, p. 37). 6 (Boletín Oficial del Arzobispo 
de Granada, 118, 1964, pp. 236-246). 7 deest. 8 (PIUS XI I , Ad caeli 
Reginam, Doc. Mar., p. 802). 9 deest. 1 0 solidarietatis. 1 1 realisatio. 
1 2 deest. 1 3 (Ene. Mystici Corporis, Doc. Mar., p. 562). 1 4 Non agimus de 
quaestionibus theologicis: Índice signamus facta et veritates a Pontificibus edocta, 
quae sine scandalo fidelium negari non possunt. 1 5 deest. 1 6 etiam. 1 7 Ec­
clesia semper et inferior et a Maria, triplici ratione, pendens apparet: 

a) Maria redempta est, sed ab uno Filio-Deo; non per operationem Eccle­
siae, in quantum Ecclesia Christo contraponitur. 

Ecclesia redempta est, non autem nisi cooperante Maria. 
b) Maria plena est redundansque gratia; sed gratia eius non fluit ab Eccle­

sia; immo tota gratia ecclesialis non fuisset sufficiens ut aptaret Mariam dignam 
Dei Matrem. 

Ecclesia est sancta; sed gratia Ecclesiae, (aliter et aliter) derivatur a Christo 
et Maria. 

c) Una dignissima Virgo hyperduliae cultu honoratur ab Ecclesia. 
Universitati sanctorum non nisi duliae cultus tribuitur. 
B. Virgo est igitur supra Ecclesiam et ad Ecclesiam. Ecclesia autem uni­

versa sese filiam Virginis Eique devotam profitetur. 

Scimus quidem difficultates contra titulum « Mater Ecclesiae » noviter obiec-
tas, ñeque ignoramus obiectionum fundamenta et radices. Procedunt enim 

a) ex non habita ratione magisterii (etiam iterati et constantis) Romano-
rum Pontificum, qua omissione máximo dolore afEcimur; 

b) ex privatione sensus veré theologici qui doctrinam catholicam exstruere 
vult non ad medullam revelationis attendendo, sed eius rodendo corticem, i. e., 
metaphoras, quibus divinum verbum declaratur. Qui enim sciat, Ecclesiae actio­
nem instrumentalem non esse nisi continuationem influxus Christi Capitis, sicut 
et applicationem superioris maternitatis B. V. Mariae, ridiculam obiectionem quod 
Maria avia (avus Christus) dicendi essent, non proponeret. Indignum est dicere 

Mariam esse aviam Ecclesiae, sicut indignum esset afErmare S. Annam esse socrum 
Spiritus Sancti ut negetur eam esse matrem B. Mariae Virginis aut Spiritus Sancti 
sponsam. 

Nec attentiore dignum est auditu quod asseritur nempe, ex maternitate Ma­
riae erga Ecclesiam, inferri eam esse matrem sui ipsius. Hoc verum esset si tantum 
immanentiam Mariae in Ecclesia afErmaremus; sed quia simul afErmamus eius 
transcendentiam, obiectio per seipsam ruit. In ipsa familia humana, mater familias 
etiam ad familiam pertinet, sed non ideo est nec dicitur sui ipsius mater, quamvis 
veré mater familias sit. Satis est. 1 8 deest. 1 9 deest. 2 0 non fiet sine. 
2 1 deest. 2 2 Locus autem inserendo titulo inveniri potest vel in ipso epigra-
pho: deinde in n. 52, pag. 198, lin. 5, ita ut textus legatur: « ... singulare mem­
brum. Eiusdemque Mater, in fide et caritate... ». 

14 

E X C . M U S P. D. AURELIUS S IGNORA 
Archiepiscopus tit. Nicosiensis, prael. nuil. Pompeianus 

Venerabiles Patres, 

Schema de B. Virgine Maria, quale nobis exhibetur post disputa-
tiones habitas et petitiones factas, placet, quamvis, ut quidam Patres 
conciliares animadverterunt, non item placeat locus ei tributus, melius 
enim, ut mihi quidem videtur, collocatus esset post cap. I , quin exinde 
ulla sequeretur ordinis turbatio, vel cuiuspiam ofíensio. 

Deiparae Mariae Virginis cultus ómnibus cordi est, ne fratribus 
quidem exceptis ab Ecclesiae communione seiunctis. 

Liceat mihi, cuius unius episcopatus a templo Sacratissimi Rosarii 
titulum ducit, illud vobis, qui auditis, proponere, ut in par. 55 lin. 28 
mentio iniciatur Sacratissimi Rosarii, quod haberi potest et tamquam 
Breviarium christifidelium, precationem Dominicam et salutationem ange-
licam continens et summa Christi Evangelii, et ad divina meditanda 
incitamentum. 

Quae mentio ita exprimí potest: « Exercitia pietatis erga eam saecu-
lorum cursu a Magisterio Ecclesiae commendata, praesertim Rosarium, 
quod vocant, magni faciant, etc. ». 

Quod ómnibus Patribus gratum fore recte puto. Dixi. Gratias. 

15 

E X C . M U S P. D. IULIANUS L E COUEDIC 
Episcopus Trecensis 

Quod admira tionem sane movet in nova redactione capituli B. Virgini 
dedicad, est máxima diligentia in evitandis illis vocabulis, quae per se 

ansam praebere possent continuis ambiguitatibus; e contra textus noster 
exhibet in periphrasibus valde praegnantibus, et etiam eleganter expres-
sis, totam doctrinam Patrum et ipsius Sacrae Scripturae, praesertim 
Evangelii secundum Lucam ubi de Annuntiatione agitur. 

Equidem, hoc modo evitatur usus quorumdam titulorum, v. g.: 
Mediatricis, Coredemptricis, qui in variis sensibus adhibiti sunt, quibus 
autem in praxi nemo uti potest, quin súbito reviviscant acerrimae dispu-
tationes, ex opinionibus a priori derivantes; nunc autem, in periphra­
sibus supra notatis, eamdem doctrinam habemus quoad substantiam, 
sepositis ómnibus vocabulis apparenter offensivis, illis solis retentis, 
quae innocua, et explicita et pacifica sunt. 

Hoc exemplo Concilii suffultus, aliqua modo magis explicito expri-
mere vellem in hac quaestione. 

Absque dubio videtur quod prima Actio catholica, ex Incarnatione 
derivata, non alia fuit quam Visitatio B. Mariae ad cognatam suam 
Elisabeth, et praesertim conclusio huius Visitationis, scil. sanctificatio 
Ioannis Baptistae in sinu Matris suae. 

Non certe intendo novum titulum adiungere litaniis B. Mariae Vir­
ginis, nec ideo ad subrisum 2 promoveré Patres conciliares in hac sacra 
aula, sed tantum aliquam definitionem proponere vellem pro Actione 
Catholica, saltem modo descriptivo, genérico, et tamen quasi exhaustivo. 

Quid enim in Visitatione factum est, nisi sanctificatio alicuius per-
sonae humanae per adventum et solum contactum ipsius Sanctitatis, scil. 
per contactum Verbi Incarnati, in sinu sanctissimae Matris reconditi? 

Et haec sanctificatio facta est modo radicali, et totali, in silentio 
humani ta tis ex utraque parte. Actio humanitatis reducta est ad simplicem 
contactum, pars autem divinitatis maximam habuit amplitudinem. 

Haec autem, quae summatim dico, minime ad nihilum redigunt 
laborem praeparationis et investigationis Actionis Catholicae, sed tantum 
intendunt secretum huius Actionis indicare, in quantum in ipsa Maria 
Virgine fundatur et in ipsa reclinatur. 

Proinde, si placet venerabilibus Patribus, haec adiungere vellem 
pag. 200 , lin. 27 , post « et Praecursor in sinu Matris sanctificatur... »: 
« B. Maria sic introducebat in hunc mundum, suaviter et sine strepitu 
verborum, actionem quandam supernaturalem, quae figura et exemplar 
exstitit omnium actionum catholicarum ». Explicationem et progressum 
huius argumenti angelis tradam? 

In textu scripto tradito: 1 cap. 1. 2 risum. 3 deest. 

16 

E X C . M U S P. D. SERGIUS MÉNDEZ ARCEO 

Episcopus Cuernavacensis 

Venerabiles Patres, 

Nomine plus quam 2 40 episcoporum Americae Latinae, et im­
primís em.mi D. card. Silva Henriquez? Laudibus maximis cumulare 
commissionem theologicam cupio 4 propter viam mediam, quam in adap­
tando 5 schemate de B. Virgine tamquam capite ultimo de Ecclesia se-
quuta est. 

Assentio quidem 6 quibusdam mutationibus hac in aula prolatis; sed 
schema in genere, quod est fructus humilis, patientis necnon fidelis 
laboris, servandum esse omnino putamus, ne iterum nos Patres Conci­
liares divisi coram universo Orbe adhuc videamur. 

Ideo magni pretii mihi videtur quaedam dubia dissipare circa mater-
nitatem spiritualem B. Mariae Virginis, etiam ...7 recentissime hic in 
aula exorta.* 

In primis, certum est in schemate pluries et sufficienter Maternitatem 
spiritualem extolli ... 9. Haec quidem doctrina traditionalis prorsus est 
et a nemine in dubium vocatur, ideoque ab uno schemate in aliud ser-
vata est. 

Quid vero dicendum de titulo « Matris Ecclesiae », quem quidam 
Patres desiderant 10 ? 

1. Quidem, verum est hanc denominationem certo quodam sensu 
et genere litterario admitti posse. In pag. 198, linn. 6-8, e. g., non im-
merito dicitur: « eamque (Virginem Mariam) catholica Ecclesia ... filiali 
pietatis affectu se prosequi semper professa est ». Nos diceremus « pro-
sequitur » tantum.11 

2. Sed si ... 1 2 pressius adhiberetur et intimius inquiritur, tune aperte 
dicendum est: titulus « Maria, Mater Ecclesiae », titulus est nimis alie-
nus a traditione orientali et nimis recentis usus . . ." ut posset locum 
habere in constitutione conciliari, quocumque modo dogmática™ 

Berengarius ... 1 S primus est qui Mariam vocat Matrem Ecclesiae, 
quia, notat, « eum peperit qui est caput Ecclesiae », sed súbito addit 
quod « filia » sit Ecclesiae, quia « máximum membrum est Ecclesiae ». 
ídem affirmat initio saec. x n i Monachus quidam cisterciensis anglus, 
iisdem fere verbis. Et hi dúo testes soli usque nunc cogniti sunt eo 
tempore.16 

ínter Romanos vero Pontífices . . ." primus revera est Leo X I I I qui 

in Encyclicis Litteris Adiutricem populi ... 1 8 scripsit: « Verissime quidem 
mater Ecclesiae atque magistra et regina apostolorum ». Quo genere Ili­
terario loquatur Summus Pontifex, facile eruitur ex eo quod simul dicat: 
« verissime ... magistra apostolorum ». 

Pius X caute in Ad diem illum Mariam appellat Matrem membrorum 
Corporis mystici; dum Pius X I I quid simile proferí cum dicit: « Mysti­
cum Christi corpus ... materna cura ... prosequuta est ». 

Post Leonem ergo X I I I , Ioannes X X I I I ... 1 9 in tribus allocutionibus 
hunc titulum sine dubio 2 0 adhibuit. 

Tándem Summus Pontifex ... 2 1, feliciter regnans, hoc titulo non semel 
usus est; sed praecipue in oratione qua conclusit anno elapso sessionem 
conciliarem ... 2 2 et in oratione habita in Sancta Maria Maiore die 11 octo­
bris. Uti par est textus crisi subiciendi sunt, cuius summa haec est: 
Summus Pontifex ... 2 3 tria puncta principaliter Patribus et mundo inten-
dit24 inculcare: integra tionem Mariae in Ecclesia; superioritatem Mariae 
supra cetera membra Ecclesiae; unanimitatem conciliarem in doctrina 
Mariali. Sed similiter desiderium manifestat « ita ut nomine " Matris 
Ecclesiae " eam possimus ornare (potremmo onorare) » et quod Maria 
ita faciat ut Ecclesia, cum se definiat, eam ut Matrem agnoscat. Conditio-
naliter erga loqui tur Summus Pontifex. 

3 . Quaestio est nimis subtilis et non paucas difficultates praebet ... 2 5 

a) Si Maria esset Mater Ecclesiae, cum Ecclesia sit Mater nostra 
Maria ... 2 6 esset avia, i. e. Grand-Mére, sicut dixerat S. Franciscus Sa-
lesius... 2 7 

b) Si Maria Mater Ecclesiae, tune et angelorum, quos S. Thomas 
membra Ecclesiae considerat. 

c) Si Maria Mater Ecclesiae, certe non eo sensu quod esset Mater 
suipsius, nam ipsa membrum est insignissimum; sed 

d) hoc innueret quod Maria ... 2 8 extra Ecclesiam ut Mater extra 
filiam esset, et supra?3 cum vera relatio cum Ecclesia videatur esse Intra, 
sed Supra, quia in Maria Ecclesia acquirit privilegia quae nullo modo 
aliis suis membris conceduntur... 3 0 

4 . Prae oculis habeamus praeterea sequentia: 
a) Summus Pontifex in oratione episcopatui Italiae habita dixit se 

in quaestionibus in Concilio agitatis, nullo modo sententiam Concilii 
praevenire velle. 

b) Praeterea 3 1 Moderator cum votum circa inclusionem schematis 
de B. Maria Virgine in schemate de Ecclesia declaravit, dixit diminu-
tionem non intendi laudis B. Mariae Virgini debitae, sed commissionem 
deberé quaerere viam ad insertionem procurandam. 

c) Eliminatio alicuius privilegii vel doctrinae ab schemate nullo 

modo damnationem significat; sed nondum maturam esse ideoque con-
siderationi theologorum relinquendam esse. 

5 . et ultimo. Liceat mihi praecisionem afierre ... 3 2, nos, nempe, epi­
scopos Mexicanos,33 definitionem maternitatis spiritualis postulasse34; 
sed non maternitatis super Ecclesiam, quam ñeque affirmavimus ñeque 
negavimus illa occasione. 

6. Commissio theologica óptimo consilio hunc titulum vitavit, cuius 
historia in schemate haec fuit35: « De B. Virgine Maria, Matre Dei et 
Matre hominum » intitulabatur primitivum caput et ... 3 6 evolutum schema. 
ínter sessiones vero primam et secundam, reimpresso schemate, mutatus 
est titulus sine ulla interventione commissionis theologicae in « De B. Vir­
gine Maria Matre Ecclesiae ». De hoc titulo numquam disputabatur nec 
pro nec contra; sed totum schema simpliciter traditum est commissioni 
ut meliori quo poterit31 modo in caput converteret schematis Ecclesiae. 
Nullo modo igitur ad servandum titulum tenebatur, ... 3 S nec plura alia. 

Venerabiles Patres, iterum atque iterum in mentem revocemus mónita 
sapientis consilii: 

1. Non agitur nunc de nostra devotione personali erga B.mam Vir­
ginem Mariam; sed de perscrutando Evangelio Domini ut secundum hanc 
normam omnes generationes laudent eam. 

2. Oecumenismus non movet nos ad occultationem veritatis; sed 
stimulus est ad profundiorem penetrationem in Evangelio Domini, hac 
fiducia moti Spiritum Veritatis nos in omnem veritatem ducere posse, 
si docibiles efficimur. Caveamus ne Mariam extollentes sine Scriptura, 
eam non signum unitatis sed divisionis confirmemus. 

3. Vitemus apprime quaestiones de quibus concordes non sunt theo-
logi catholici, quia nec nos Patres conciliares concordes erimus. Intelli-
gentia fidei et devotio potius quaerantur in profundiore penetratione 
altissimi mysterii, quam in mera superficiali extensione et multiplicatione 
variorum titulorum, sicut monuerat exc.mus relator. Dixi. 

In textu scripto tradito: 1 Loquor. 2 deest. 3 quorum praecipuus 
card. Radulfus Silva Henríquez, arch. S. Iacobi (Chile). 4 volumus: 5 ap-
parando. 6 deest. 7 nunc. 8 deest. 9 pag. 201, linn. 19 ss.: « Maria... 
uti Mater discipulo, fidelium figurae, data est »; etsi iure card. Bea dubium exci-
taverit circa verum sensum textus. In pag. 202, lin. 7 Mariae « maternum munus » 
asseritur et explanatur. In ipsa pag. 202, lin. 20 « tanquam Mater Dei et homi­
num » dicitur « praedestinata »; et paulo infra additur: « Mater nobis in ordine 
gratiae exstitit ». Eius autem (ibid., linn. 31 s.) in gratiae oeconomia materni­
tas indesinenter perdurat ». 1 0 deest. 1 1 (Quídam episcopi optaremus di-
cere « prosequitur »). 1 2 titulus. 1 3 quam. 1 4 dogmática conciliari. 
1 5 (1125). 1 6 nobis remanent illius temporis. 1 7 perperam videtur citari 

Benedictas XIV. 1 8 (5 sept. 1895). 1 9 primus. 2 0 deest. 2 1 Paulus VI . 
2 2 (die 4 decembris). 2 3 in illis adiunctis, cum de inserendo schema de 
B. M. V. in schemate de Ecclesia agebatur. 2 4 vult. 2 5 e. g. 2 6 dicenda. 
2 7 a nemine secutas. 2 8 quidem supra Ecclesiam esset, sed. 2 9 est. 3 0 vel 
saltem non eo modo. 3 1 deest. 3 2 particularem. 3 3 episcopi mexicani. 
3 4 aliquando postulavimus. 3 5 est. 3 6 etiam inde. 3 7 posset. 3 8 sicuti. 

Moderator: Exhausto índice oratorum qui tempestive uti verbo petie­
runt, facultas loquendi de cap. V I I I schematis de Ecclesia a moderato-
ribus conceditur Patribus illis, qui saltem aliorum 70 Patrum loqui 
nomine petant. 

Nunc audiatur exc.mus D. Villot, pro-secretarius, qui rationem affert 
de ultima suffragatione. 

Exc.mus P. D. I O A N N E S V I L L O T , arch. tit. Bosporanus, coad. c.i.s. 
Lugdunensis, subsecretarius: Nomine exc.mi secretarii generalis, com-
munico Patribus exitum quartae suffragationis de cap. I I , i. e. suffraga­
tionis de n. 17: 

Praesentes votantes 2 .174 
Dixerunt placet 2 .106 

non placet 67 
Votum nullum 1 

Suffragatio de integro cap. I I fiet crastina die. 

Moderator: Próxima congregatio generalis erit die crastina, feria 
sexta, hora nona, et agetur de muñere episcoporum. 

Em.mus P. D . E U G E N I U S card. T I S S E R A N T : Reponatur Sacrosanc-
tum Evangelium. 


